
ᐃᓕᖕᓄᑦ 
ᐊᔪᕆᖅᓱᔾᔨᔪᑎᑦ 
ᒪᓕᒋᐊᓕᖏᓐᓂᒃ 

ᑮᓇᐅᔭᒃᑯᕕᓕᕆᔨᑦ ᐊᔾᔨᖃᖅᐳᑦ ᐃᖅᑲᓇᐃᔭᖅᑎᐅᔪᓂᒃ 
ᑮᓇᐅᔭᓕᐅᕋᓱᐊᖅᑎᓂᒃ. ᕿᓃᓐᓇᐅᔭᖅᑐᑦ ᓄᑖᓂᒃ ᐱᔨᑦᓯᕐᓂᐊᖅᑕᖏᓐᓂᒃ ᐊᒻᒪ 
ᐱᓕᕆᕕᖓᑦ ᒪᑐᒐᔭᖅᑐᖅ ᓂᐅᕐᕈᑎᖃᕈᓐᓇᖏᑉᐸᑕ ᓂᐅᕕᐊᒃᓴᕆᕙᒃᑕᖏᓐᓂᒃ. 
ᑮᓇᐅᔭᒃᑯᕕᖕᓂᑦ, ᑮᓇᐅᔭᓕᐅᕈᑕᐅᕙᒃᑐᑦ ᑮᓇᐅᔭᑦ.  

ᑭᓯᐊᓂᓕ, ᑮᓇᐅᔭᒃᑯᕕᓕᕆᔨᑦ ᐱᓪᓚᕆᒃᑐᒥᒃ ᐃᓱᒫᓗᒍᑎᖃᖅᑐᑦ ᑭᓇᒃᑯᓐᓄᑦ 
ᑮᓇᐅᔭᓂᒃ ᐊᑐᖅᑐᐊᖅᑎᑦᑎᓂᐊᕐᒪᖔᕐᒥᒃ.  ᓇᖕᒥᓂᖅ ᐱᔅᓇᓯᖃᕐᓗᑎᑦ, 
ᑐᑭᓯᒪᔭᕆᐊᖃᕋᕕᑦ ᐊᒻᒪᓗ ᑭᐅᖃᑦᑕᕆᐊᖃᕋᕕᑦ ᐃᓱᒫᓗᒍᑕᐅᔪᓄᑦ 
ᑐᓂᓯᔪᒪᒍᕕᑦ ᓇᓛᒎᖅᑐᓂᒃ ᐅᒃᐱᕆᔭᐅᔪᓐᓇᖅᑐᓂᒃ ᐊᑐᖅᑐᐊᕈᒪᔾᔪᑎᓄᑦ 
ᑐᒃᓯᕋᐅᑎᓂᒃ.

ᐃᓕᖕᓄᑦ ᐃᑲᔪᕐᓂᖃᕋᔭᖅᑐᖅ ᐱᔭᕐᓂᖅᑎᒐᓱᐊᕈᕕᐅᒃ 
ᑮᓇᐅᔭᒃᑯᕕᓕᕆᔨᒃᑯᓐᓂᑦ ᐊᑐᖅᑐᐊᕈᒪᑎᓪᓗᑎᑦ ᑮᓇᐅᔭᓂᒃ.  
ᐅᑯᐊ ᒪᓕᒐᐃᑦ ᐊᔪᕆᖅᓲᔾᔨᓯᒪᕗᑦ ᐊᑐᖅᑕᐅᔪᓐᓇᖅᑐᓂᒃ 
ᐃᓛᒃᑰᖓᐅᕐᖢᑎᒃ ᐅᖃᐅᔾᔨᒋᐊᕈᑎᐅᔪᑦ ᖃᓄᖅ ᐊᑐᖅᑐᐊᕈᒪᔾᔪᑎᓂᒃ 
ᑐᒃᓯᕋᐅᑎᓕᐅᕈᓐᓇᕐᒪᖔᖅᐱᑦ, ᐊᒻᒪᓗ, ᐱᖁᓇᖅᐳᖅ, ᓇᖕᒥᓂᖅ ᐱᔅᓇᓯᒋᔭᕐᓄᑦ 
ᐊᑐᖅᑐᐊᕈᓐᓇᖁᓪᓗᑎᑦ ᑮᓇᐅᔭᓂᒃ ᑲᒻᐸᓂᒋᔭᐃᑦ ᑮᓇᐅᔭᓕᐅᕐᓗᓂ 
ᐱᕈᖅᐸᓪᓕᐊᔪᓐᓇᕐᓂᐊᕐᒪᑦ ᐊᒻᒪᓗ ᓯᕗᒧᐊᑦᑎᐊᕈᓐᓇᕐᓂᐊᕐᒪᑦ.



1 ᑭᓱᓂᒃ 
ᑮᓇᐅᔭᒃᑯᕕᓕᕆᔨ 
ᕿᓂᖅᐸᖕᒪᖔᑕ 
ᑮᓇᐅᔭᒃᑯᕕᓕᕆᔨᑦ ᖃᐅᔨᔪᒪᖃᑦᑕᖅᐳᑦ 
ᐊᑐᖅᑐᐊᖅᑕᕐᓂᒃ ᐊᑭᓖᔪᓐᓇᕋᔭᕐᒪᖔᖅᐱᑦ
ᑮᓇᐅᔭᒃᑯᕕᓕᕆᔨᑦ ᐱᓕᕆᐊᖃᖅᐸᖕᒪᑕ ᑮᓇᐅᔭᓂᒃ 
ᐊᑐᖅᑐᐊᖅᑎᑦᑎᔨᐅᓪᓗᑎᒃ, ᑭᓯᐊᓂᓕ ᐊᑐᖅᑐᐊᖅᑎᑦᑎᔭᕌᖓᑕ ᑮᓇᐅᔭᓂᒃ 
ᐊᑦᑕᕐᓇᕐᓂᖃᖅᐸᒃᐳᖅ ᐊᑭᓕᖅᑕᐅᔪᓐᓇᕋᔭᕐᒪᖔᑕ ᐅᑎᖅᑎᑕᐅᓗᑎᒃ.  
ᑕᐃᒪᐃᒻᒪᑦ ᑮᓇᐅᔭᒃᑯᕕᓕᕆᔨᐅᔪᑦ ᐅᔾᔨᖅᓱᑦᑎᐊᖅᖢᑎᒃ ᖃᐅᔨᓴᖃᑦᑕᖅᐳᑦ 
ᐊᑐᖅᑐᐊᓂᐊᖅᑕᑎᑦ ᐊᑭᓕᕈᓐᓇᕋᔭᕐᒪᖔᖅᐱᒋᑦ.

ᑕᑯᒃᓴᐅᑎᑦᑎᔭᕆᐊᖃᕋᕕᑦ ᐱᓕᕆᓕᒪᓂᕆᔭᕐᓂᒃ, ᐊᔪᖏᓐᓂᕆᔭᕐᓂᒃ, 
ᐊᒃᓱᕈᕐᓂᕆᔭᕐᓂᒃ ᐊᒻᒪ ᓇᓗᖅᑯᑎᖏᓐᓂᕐᓂᒃ ᓯᕗᒧᐊᒃᑎᑦᓯᑦᑎᐊᕐᓂᕐᒥᒃ 
ᐱᓕᕆᐊᕆᔭᕐᓂᒃ ᐊᑐᖅᑐᐊᕈᑎᒋᔭᕐᓂᒃ ᑮᓇᐅᔭᓂᒃ.  ᑕᐃᒪᓕ ᐃᒻᒥᓂᒃ 
ᐅᒃᐱᕈᓱᖏᒃᑯᕕᑦ ᐊᑭᓖᔪᓐᓇᕋᔭᕐᓂᕐᓂᒃ, ᓇᖕᒥᓂᕐᓗ ᐱᔅᓇᓯᒋᔭᕐᓂᒃ 
ᐅᒃᐱᕆᔭᖃᖏᒃᑯᕕᑦ ᐊᒻᒪ ᐱᓕᕆᔪᒪᔭᕐᓂᒃ, ᑕᐃᒪᓐᓇᑦᑕᐅᖅ 
ᐃᓱᒪᖃᕋᔭᕐᒪᑦ ᑮᓇᐅᔭᒃᑯᕕᓕᕆᔨᐅᔪᖅ. 

ᖃᓄᑎᒋ ᐊᑦᑕᕐᓇᕋᔭᕐᒪᖔᑦ ᐊᑐᖅᑐᐊᕈᕕᑦ ᖃᐅᔨᓴᖅᑎᓪᓗᒋᑦ, 
ᑮᓇᐅᔭᒃᑯᕕᓕᕆᔨᒃᑯᑦ ᕿᓂᑐᐃᓐᓇᖃᑦᑕᖏᑦᑐᑦ ᓯᕗᒧᐊᒃᑎᑦᑎᔪᓐᓇᕐᓂᕐᓂᒃ 
ᐱᓕᕆᐊᕆᔭᕐᓂᒃ ᐊᒻᒪ ᐊᑭᓕᖅᑕᐅᒐᔭᕐᒪᖔᑕ ᐊᑐᖅᑐᐊᖅᑕᑎᑦ.  
ᑮᓇᐅᔭᒃᑯᕕᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕐᓂᐊᕐᒥᔪᑦ ᐱᓕᕆᐊᕆᔭᕐᓂᒃ 
ᐊᒻᒪ ᐊᐱᕆᓗᑎᒃ: "ᑕᒪᓐᓇ ᐃᓱᒪᓕᐅᕈᑎᖓᑦ ᑲᒻᐸᓂᒧᑦ ᓈᒻᒪᒃᑲᓗᐊᖅᐹ? 
ᑮᓇᐅᔭᓕᐅᕈᑎᒋᓂᐊᖅᐸᐅᒃ ᐊᕐᕌᒍᓂ ᐊᒡᒋᖅᑐᓃ?" ᑕᐃᒪᐃᒻᒪᑦ, 
ᓇᖕᒥᓂᖅ ᐱᔅᓇᓯᒋᔭᕐᓄᑦ ᐸᕐᓇᐅᑎᓕᐅᕆᐊᖃᖅᐳᑎᑦ ᑭᓱᓕᕆᓗᑎᑦ 
ᐱᓕᕆᐊᖃᕐᓂᐊᕐᒪᖔᖅᐱᑦ ᑮᓇᐅᔭᖃᖅᑎᑕᐅᖁᔭᕐᓄᑦ ᑕᒪᒃᑯᐊ 
ᓇᓗᓇᐃᖅᓯᒪᑦᑎᐊᕐᓗᑎᒃ ᓇᐃᓈᖅᓯᒪᓗᑎᒃ ᑐᑭᓯᓇᑦᑎᐊᕐᓗᑎᒡᓗ 
ᐱᔭᕆᐊᖃᖅᑐᑦ.

ᐊᐱᖅᑯᑎᐅᒐᔭᖅᑐᑦ ᑮᓇᐅᔭᒃᑯᕕᓕᕆᔨᒃᑯᓐᓂᑦ
ᑮᓇᐅᔭᒃᑯᕕᓕᕆᔨᒃᑯᑦ ᐊᔾᔨᒌᖏᑦᑐᓂᒃ ᐅᓄᑲᓪᓚᒃᑐᓂᒃ ᐱᔾᔪᑎᐅᔪᓂᒃ ᕿᒥᕐᕈᓇᖕᓂᐊᖅᑐᑦ 
ᐱᓕᕆᐊᕆᔭᐃᑦ ᑮᓇᐅᔭᓕᐅᕈᓐᓇᕋᔭᕐᒪᖔᑦ, ᐱᖃᓯᐅᑎᓪᓗᒋᑦ ᐅᑯᐊ ᐊᐱᖅᑯᑎᒋᓗᓂᒋᑦ.

ᑮᓇᐅᔭᓕᐅᕈᓐᓇᑦᑎᐊᕋᓗᐊᖅᐲᓐ ?—  ᑮᓇᐅᔭᒃᑯᕕᓕᕆᔨᒃᑯᑦ ᑕᑯᔪᒪᒐᔭᖅᑐᑦ ᑮᓇᐅᔭᓕᕆᔾᔪᑎᓄᑦ 
ᑎᑎᖅᑲᖁᑎᒋᔭᕐᓂᒃ ᐊᒻᒪ ᖃᐅᔨᓴᐃᓗᑎᒃ ᓇᖕᒥᓂᖅ ᐱᔅᓇᓯᒋᔭᕕᑦ ᑮᓇᐅᔭᓕᐅᕐᓂᕆᕙᒃᑕᖏᓐᓂᒃ 
ᑖᒃᓯᔭᖅᓯᒪᓕᖅᑎᓪᓗᒍ.  ᑕᐃᒪᓐᓇ ᐃᑲᔪᖅᓯᔪᓐᓇᕋᔭᕐᒪᑦ ᑮᓇᐅᔭᒃᑯᕕᓕᕆᔨᓂᒃ ᖃᐅᔨᓴᐃᑎᓪᓗᒋᑦ 
ᐱᓕᕆᔭᕆᐊᖃᖅᑕᕐᓂᒃ ᐱᓕᕆᔪᓐᓇᕐᒪᖔᖅᐱᑦ ᐊᒻᒪᓗ ᐊᑭᓕᖅᓯᔪᓐᓇᕋᔭᕐᒪᖔᖅᐱᑦ ᑮᓇᐅᔭᓂᒃ 
ᐊᑐᖅᑐᐊᖅᑕᕐᓂᒃ ᐱᔅᓇᓯᕕᑦ ᑮᓇᐅᔭᓕᐊᖏᓐᓂᓐᖔᖅᑐᓂᒃ.  ᕿᒥᕐᕈᓇᖕᓂᐊᖅᑐᑦ ᖃᐅᔨᓴᐃᓗᑎᒃ 
ᑭᖑᓂᑦᑎᓐᓂ ᐊᑭᓕᒃᓴᕆᔭᕐᓂᒃ ᐊᑭᓕᖅᓯᖃᑦᑕᖅᓯᒪᖕᒪᖔᖅᐱᑦ.

ᖃᓄᑎᒋᓕ ᐊᒃᑐᐃᓂᖃᕐᓂᐊᖅᐸ ᑮᓇᐅᔭᑎᒍᑦ ?—  ᖃᓄᕐᓕ ᑖᓐᓇ ᐱᓕᕆᐊᕆᔭᐃᑦ 
ᐃᑲᔪᕐᓂᖃᕐᓂᐊᖅᐸ ᑮᓇᐅᔭᓕᐅᖅᑎᓪᓗᒍ ᖃᑭᓂᑯᓂᒃ ᑲᒻᐸᓂᒋᔭᐃᑦ?  ᑮᓇᐅᔭᒃᑯᕕᓕᕆᔨᒃᑯᑦ 
ᑕᑯᔪᒪᒐᔭᖅᑐᑦ ᕿᒥᕐᕈᓇᒡᓯᓗᑎᒃ ᓂᐅᕐᕈᑎᖃᕐᕕᒋᔪᓐᓇᕋᔭᖅᑕᕐᓂᒃ ᐊᒻᒪᓗ ᖃᓄᑎᒋ 
ᑮᓇᐅᔭᓕᐅᕋᔭᕐᒪᖔᖅᐱᑦ ᓇᓕᖅᑯᑦᑕᖅᓯᒪᔪᓂᒃ, ᐊᒻᒪᓗ ᐱᔾᔪᑎᒋᔭᖏᓐᓂᒃ ᑖᒃᑯᐊ 
ᓇᓕᖅᑯᑦᑕᖅᓯᒪᔭᕕᑦ.

ᖃᓄᑎᒋᓕ ᑮᓇᐅᔭᓂᒃ ᐊᑐᖅᓯᒪᓕᖅᐱᑦ ᓇᖕᒥᓂᕆᔭᕐᓄᑦ ᐊᒻᒪ ᑭᓱᓂᒃ ᐊᑭᓖᔪᓐᓇᐃᓪᓕᒍᕕᑦ 
ᐊᑭᓕᐅᑕᐅᖔᕈᓐᓇᕋᔭᖅᑐᓂᒃ ᐱᑕᖃᖅᐱᑦ ?— ᑮᓇᐅᔭᒃᑯᕕᓕᕆᔨᒃᑯᑦ ᑕᑯᔪᒪᒐᔭᖅᑐᑦ ᑮᓇᐅᔭᓂᒃ 
ᐊᑐᕐᒪᖔᖅᐱᑦ ᐃᑲᔪᖅᑐᐃᔾᔪᑎᓂᒃ ᓇᖕᒥᓂᖅ ᐱᔅᓇᓯᖕᓄᑦ ᑕᑯᒃᓴᐅᑎᑦᑎᔪᓂᒃ ᐊᖏᖅᓯᒪᓂᖃᕐᓂᕐᓂᒃ 
ᐊᒻᒪ ᐃᓄᐃᓴᒡᓕᒋᐊᕈᑐᑎᒃᓴᖏᓐᓂᒃ ᑮᓇᐅᔭᒃᑯᕕᓕᕆᔨᒃᑯᑦ ᐊᑦᑕᕈᓱᖕᓂᕆᔭᖓᓐᓄᑦ.  ᑕᒪᓐᓇ 
ᐃᓗᓕᖃᕐᓂᐊᖅᑐᖅ ᑮᓇᐅᔭᓂᒃ ᐊᑐᖅᓯᒪᔭᕐᓂᒃ ᓇᖕᒥᓂᕐᓄᑦ ᐱᔅᓇᓯᒧᑦ ᐊᒻᒪ/ᐅᕝᕙᓘᓐᓃᑦ ᑭᓱᓂᒃ 
ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᓂᒃ ᐱᑕᖃᕐᒪᖔᖅᐱᑦ ᐊᑐᖅᑐᐊᕐᓂᕆᔭᐃᑦ 
ᑲᔪᓯᔪᓐᓇᖁᓪᓗᒍ.

ᑭᓱᒥᒡᓕ ᐸᕐᓇᐅᑎᖃᖅᐱᑦ ?— ᖃᓄᕐᓕ ᑮᓇᐅᔭᓂᒃ ᐊᑐᖅᑐᐊᕐᓂᕆᔭᐃᑦ ᐃᓕᒃᑲᓐᓂᖅᑎᒋᓯᒪᕙ 
ᑲᒻᐸᓂᕕᑦ ᐅᐸᓗᖓᐃᔭᐅᑎᖏᓐᓄᑦ ᐸᕐᓇᐅᑎᓄᑦ? ᐅᐸᓗᖓᐃᔭᐅᑎᑦ ᐸᕐᓇᐅᑎᑦ 
ᓇᓗᓇᐃᖅᑎᕆᓯᒪᕙᒃᐳᑦ ᐊᖅᑯᑎᒋᓂᐊᖅᑕᖓᓂᒃ ᐱᔅᓇᓯᕕᑦ ᒪᓕᖕᓂᐊᖅᑕᖓᓂᒃ 
ᑎᑭᐅᑎᔪᓐᓇᖁᓪᓗᒍ ᑐᕌᒐᒃᓴᕐᓄᑦ ᐊᕐᕌᒍᑦ ᐅᓄᖏᑦᑐᑦ ᐃᓗᐊᓂ ᐊᒡᒋᖅᑐᓂ. ᓯᕗᒧᐊᒃᑎᑦᑎᔪᓐᓇᕐᒪᑦ 
ᐱᕈᖅᐸᓪᓕᐊᔾᔪᑎᒃᓴᓄᑦ ᐱᓕᕆᐊᒃᓴᓂᒃ ᑐᑭᒧᐊᒃᑎᑕᐅᓯᒪᑦᑎᐊᕐᓗᑎᒃ, ᐋᖅᑭᒃᓱᖅᓯᒪᑦᑎᐊᕐᓗᑎᒃ ᐊᒻᒪ 
ᑐᓴᐅᒪᔭᐅᑦᑎᐊᕐᓗᓂ ᐊᖅᑯᑎᒋᓂᐊᑕᐃᑦ ᐊᒻᒪ ᓯᕗᒧᐊᒍᓐᓇᑦᑎᐊᕐᓗᑎᒃ ᐸᕐᓇᐅᑎᑦ.

ᓇᖕᒥᓂᕐᓕ ᑮᓇᐅᔭᓕᐊᑎᑦ ᖃᓄᐃᓕᖓᕙᑦ ?— ᐊᖑᒻᒪᑎᔪᓐᓇᕋᔭᖅᐱᑦ ᓇᖕᒥᓂᖅ 
ᐊᑭᓕᕆᐊᖃᖅᑕᕐᓂᒃ ᐲᖅᓯᖏᓪᓗᑎᑦ ᐱᔅᓇᓯᕕᑦ ᑮᓇᐅᔭᓕᐊᖏᓐᓂᑦ? ᑕᒪᓐᓇ ᖃᓄᐃᓐᓂᐅᔪᖅ 
ᐱᒻᒪᕆᐅᕗᖅ ᐱᒋᐊᓕᓵᖅᑐᓄᑦ ᐱᔅᓇᓯᐅᔪᓄᑦ.

ᐅᔾᔨᖅᓱᑦᑎᐊᕐᓗᑎᑦ ᐱᓕᕆᐊᒃᓴᕆᔭᕆᐊᖃᖅᑕᕐᓂᒃ ᐱᓕᕆᓯᒪᓕᖅᐲᓐ ?— ᖃᓄᑎᒋ 
ᐅᔾᔨᖅᓱᑦᑎᐊᕐᓗᑎᑦ ᖃᐅᔨᓴᐃᓯᒪᓕᖅᐱᑦ ᐱᓕᕆᐊᕆᔭᕐᓄᑦ? ᐅᒃᑑᑎᒋᓗᒍ, ᓂᐅᕕᕈᒪᓐᓂᕈᕕᑦ 
ᐱᖁᑎᒥᒃ, ᕿᓂᖅᓯᒪᓕᖅᐱᑦ ᐊᔾᔨᒌᖏᑦᑐᓂᒃ ᐊᑐᐃᓐᓇᐅᔪᓂᒃ ᐱᔪᒪᔭᕐᓂᒃ? ᐊᑕᐅᓯᐅᖏᑦᑐᒥᒃ 
ᐊᑭᒋᔭᖏᓐᓄᑦ ᐱᓯᒪᓕᖅᐱᑦ? ᐊᑲᐅᓂᖅᓴᐅᒐᔭᖅᐹ ᐱᖁᑎᒥᒃ ᐊᑐᖅᑐᐊᖔᕈᕕᑦ ᓂᐅᕕᓐᖏᖔᕐᓗᒍ? 
ᖃᓄᑎᒋᓕ ᑮᓇᐅᔭᑎᒍᑦ ᐅᑎᕐᕕᐅᒐᔭᖅᐸ ᐱᔅᓇᓯᒋᔭᐃᑦ ᑖᓐᓇ ᐱᖁᑎ ᐱᒍᕕᐅᒃ ?

ᐊᔾᔨᒌᖏᑦᑐᑦ ᐊᑐᖅᑐᐊᖅᑕᐅᕙᒃᑐᑦ  
ᐊᑐᖅᑐᐊᖅᑕᐅᔪᓄᑦ ᐊᑭᓕᖅᓱᐃᓂᕐᒧᑦ ᐊᑐᖅᑕᐅᔪᓐᓇᖅᑐᑦ ᓇᓕᕋᕈᑎᖏᑦ 
ᒪᕐᕉᓕᖅᑲᖓᕗᑦ. ᓯᕗᓪᓕᖅ ᐊᑐᖅᑐᐊᖅᑕᐅᔪᖅ ᐊᑭᓕᖅᑕᐅᔭᕆᐊᖃᖅᑐᖅ 
ᕿᑐᕐᖏᐅᕈᙱᖓ ᐱᖃᓯᐅᑎᓗᒍ (ᐊᑭᓕᒃᓴᖓ ᐊᑭᓕᖅᑐᕐᓗᒍ). ᑐᒡᓕᐊ 
ᐱᖃᓯᐅᔾᔨᓯᒪᕗᖅ ᑐᓂᔪᓐᓇᕐᓗᒍ ᓇᖕᒥᓂᖁᑎᖓ ᑮᓇᐅᔭᖃᖅᑎᑦᓯᔪᒧᑦ 
(ᐃᒡᓗᒧᑦ ᓇᖕᒥᓂᖅᑖᕈᑎᒧᑦ). ᐊᔾᔨᒌᖏᑦᑐᑦ ᑲᑎᓪᓗᒋᑦ ᐊᑐᖅᑐᐊᕈᑎᒧᑦ 
ᓇᓕᕌᕈᑕᐅᔪᓐᓇᕐᒥᔪᖅ ᐊᑐᖅᑕᐅᔪᓐᓇᖅᑐᓄᑦ, ᓱᕐᓗ ᐊᑯᓐᓂᖅᓱᖅᑐᒃᑯᑦ 
ᑮᓇᐅᔭᖃᖅᑎᑦᑎᔾᔪᑕᐅᔪᑦ ᐱᖃᓯᐅᑎᓯᒪᓗᑎᒃ ᖃᓄᐃᓐᓂᕆᔭᖏᑦ ᐊᑭᓕᓴᑦ  
ᐊᒻᒪ ᐱᖁᑎᑦ ᒪᓕᒡᑕᐅᓗᑎᒃ.

ᐅᑯᐊ ᑕᕝᕙ ᑎᓴᒪᑦ ᐊᔾᔨᒌᖏᑦᑐᑦ ᐊᑭᓕᒃᓴᓂᐅᑕᐅᓗᑎᒃ ᐊᑐᖅᑐᐊᖅᑕᐅᕙᒃᑐᑦ 
ᐊᑐᐃᓐᓇᐅᔪᑦ ᑲᓇᑕᒥᐅᑦ ᑮᓇᐅᔭᒃᑯᕕᓕᕆᔨᖏᓂᑦ.

 > ᐃᒻᒥᒧᑦ ᑐᕌᖓᓪᓗᒍ ᐊᑐᖅᑐᐊᖅᑕᑦ —ᑖᒃᑯᐊ ᑮᓇᐅᔭᑦ ᐃᓕᖕᓄᑦ ᑐᕌᖓᓪᓗᑎᒃ 
ᐊᑐᖅᑐᐊᖅᑕᑎᑦ, ᐱᔅᓇᓯᖕᓄᑦ ᐊᑐᕐᓂᐊᖏᑦᑐᑦ, ᐊᒻᒪ ᐊᑐᖅᑐᐊᖅᑕᐅᔪᑦ ᐊᑭᓕᖅᑕᐅᓂᐊᕐᓗᑎᒃ 
ᐃᕝᕕᑦ ᑮᓇᐅᔭᖏᓐᓄᑦ. ᐅᓄᖅᑐᑦ ᑮᓇᐅᔭᒃᑯᕕᑦ ᑕᐃᒪᓐᓇᐃᑦᑐᓂᒃ ᐊᑐᖅᑐᐊᖅᑎᑦᑎᕙᒃᐳᑦ 
ᐱᒋᐊᕈᑕᐅᓂᐊᖅᑐᓂᒃ ᐱᔅᓇᓯᒧᑦ ᐊᒻᒪ ᐊᑐᖅᑐᐊᖅᑎᑦᑎᔾᔪᑕᐅᕙᖕᒥᔪᑦ ᓇᓗᓇᐃᖅᑕᐅᓯᒪᔪᓄᑦ 
ᐱᖁᑎᓄᑦ ᐅᑯᓄᖓ (ᓲᕐᓗ, ᓄᓇᒧᑦ ᐃᒡᓗᒧᑦ ᐅᕝᕙᓘᓐᓃᑦ ᐱᖁᑎᒧᑦ).

 > ᓯᕗᕐᖓᒍᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑐᐊᖅᑕᐅᔪᓐᓇᖅᑐᑦ —ᑕᐃᒪᐃᑦᑐᒃᑯᑦ 
ᐊᑐᖅᑐᐊᖅᑕᐅᔪᑦ ᖃᔅᓯᑐᐃᓐᓇᐅᔪᓐᓇᖅᐳᑦ ᐱᔭᕆᐊᖃᖅᑕᑎᑦ ᒪᓕᒡᓗᒋᑦ, ᑎᑭᐅᑎᓗᒍ 
ᓯᕗᕐᖓᒍᑦ ᓇᓗᓇᐃᖅᑕᐅᓯᒪᕙᒌᖅᑐᑦ ᐊᑐᖅᑐᐊᕈᓐᓇᖅᑕᕕᑦ ᑭᒡᓕᖓ. ᐊᑐᖅᑐᐊᖅᑕᐅᔪᓐᓇᖅᑐᑦ 
ᐱᔭᐅᔪᓐᓇᖅᑐᑦ ᐊᑐᖅᑕᐅᓗᑎᒃ ᑮᓇᐅᔭᖁᑎᒋᔭᐅᔪᑦ ᐊᒻᒪ ᐊᑭᓕᐅᑕᐅᔪᓐᓇᖅᑐᑦ. 
ᑮᓇᐅᔭᒃᑯᕕᖁᑏᓐ ᒪᓕᒐᖃᖅᑎᑦᑎᔪᓐᓇᕐᒥᔪᖅ ᐊᑕᖏᕐᓗᒍ ᐊᑭᓕᖅᑕᐅᖁᓪᓗᒍ ᖃᖓᑐᐃᓐᓇᒃᑯᑦ.

 > ᐊᑯᓂᐅᓂᖓ ᐋᖅᑭᒡᓯᒪᔪᖅ ᐱᔅᓇᓯᒧᑦ ᐊᑐᖅᑐᐊᕈᑎᑦ —ᐊᑐᖅᑐᐊᕈᑎᑦ-ᑕᐃᒪᐃᑦᑐᓄᑦ 
ᐊᑐᖅᑐᐊᕈᑎᑦ ᓴᓇᔭᐅᓯᒪᕗᑦ ᐊᑕᖏᕐᓗᑎᒃ ᑐᓂᔭᐅᖃᑦᑕᕐᓂᐊᕐᓗᑎᒃ ᐊᑐᖅᑐᐊᖅᑕᐅᓂᐊᖅᑐᑦ 
ᐊᒻᒪ ᐊᑭᓕᖅᓱᖅᑕᐅᓕᕐᓗᑎᒃ ᐊᒡᒍᖅᑐᖅᓯᒪᐅᖅᑐᒃᑯᑦ (ᑕᖅᑭᑕᒫᓐ ᐊᑭᓕᖅᑕᐅᒐᔪᒃᑐᑦ) 
ᐋᖅᑭᒃᑕᐅᓯᒪᓪᓗᓂ ᐊᑯᓂᐅᓂᕆᔭᖓ ᐊᑭᓕᖅᑐᐃᓂᐊᕐᓂᐅᑉ.  ᑕᒪᒃᑯᐊ ᐊᑯᓂᐅᓂᖏᑦ 
ᐊᑭᓕᖅᓱᕐᓂᐊᕐᓂᖓᓄᑦ ᐋᖅᑭᒃᑕᐅᓯᒪᔪᑦ ᐊᑐᖅᑕᐅᒐᔪᒃᐳᑦ ᑮᓇᐅᔭᖃᖅᑎᑦᑎᔾᔪᑕᐅᓪᓗᑎᒃ 
ᐱᖁᑎᓄᑦ, ᓲᕐᓗ ᓱᓇᒃᑯᑖᓄᑦ, ᐊᐅᓚᐅᑎᓄᑦ ᐃᒡᓗᕐᔪᐊᓄᓪᓘᓐᓃᑦ.  ᑮᓇᐅᔭᒃᑯᕕᓕᕆᔨᑦ 
ᐊᑐᐃᓐᓇᐅᑎᑦᑎᒐᔪᒃᐳᑦ ᑕᐃᒪᐃᑦᑐᓂᒃ "ᐱᔭᐅᔪᒪᓕᖅᑎᓪᓗᒋᑦ ᐊᑐᖅᑐᐊᕈᑎᐅᓪᓗᑎᒃ.  
ᐃᒪᓐᓇ ᑐᑭᖃᖅᑐᖅ ᐊᑐᖅᑐᐊᕐᕕᐅᔪᖅ ᖃᖓᑐᐃᓐᓇᑦᑎᐊᒃᑯᑦ ᑐᒃᓯᕋᐅᑎᓕᐅᕈᓐᓇᖅᑐᖅ 
ᐊᑭᓕᖅᑕᐅᔪᐃᓐᓇᖁᓪᓗᒋᑦ ᐊᑐᖅᑐᐊᖅᑕᐅᔪᑦ, ᐊᑐᖅᑐᐊᖅᓯᒪᔪᖅ ᐊᑭᓕᖅᑐᐃᒐᓗᐊᖅᑎᓪᓗᒍ 
ᐊᒻᒪ ᐊᖑᒻᒪᑎᑦᑎᐊᕋᓗᐊᖅᑎᓪᓗᒍ ᐱᓕᕆᔭᕆᐊᖃᖅᑕᓕᒫᖏᓐᓂᒃ.  BDC-ᑯᓐᓂᓕ, 
ᐊᑐᖅᑐᐊᖅᑕᐅᔪᓕᒫᑦᑎᐊᑦ ᑕᐃᒪᐃᑦᑑᖏᑦᑐᑦ, ᑐᑭᖃᖅᑐᖅ ᑮᓇᐅᔭᒃᑯᕕᖁᑎᖓᑦ 
ᑐᒃᓯᕋᕆᐊᖃᖏᑦᑐᖅ ᐊᑐᖅᑐᐊᖅᑕᐅᔪᑦ ᐊᑭᓕᖅᑕᐅᔪᓐᓇᖁᓗᒋᑦ ᑭᓯᐊᓂ ᐊᑐᖅᑐᐊᖅᑐᖅ 
ᐊᑭᓖᔪᓐᓇᐃᓪᓕᑎᓪᓗᒍ ᑕᒪᐃᓕᐅᖅᑕᐅᔪᓐᓇᖅᑐᖅ.   

 > ᐃᖅᑲᓇᐃᔭᕈᑕᐅᓂᐊᕐᓗᓂ ᐊᑭᑐᔪᑦ ᐊᑐᖅᑐᐊᖅᑕᐅᔪᑦ —ᑕᐃᒪᐃᑦᑐᑦ ᐊᑐᖅᑐᐊᖅᑕᐅᔪᑦ 
ᑮᓇᐅᔭᖃᖅᑎᑦᑎᔾᔪᑕᐅᕙᒃᑐᑦ ᖃᐅᑕᒫᖅᓯᐅᑎᓄᑦ ᐊᐅᓚᑦᑎᔾᔪᑎᖏᓐᓄᑦ ᑲᒻᐸᓂᐅᑉ, ᓱᕐᓗ 
ᓂᐅᕐᕈᑎᒃᓴᖅᓯᐅᕐᕕᖕᓄᑦ, ᓂᐅᕕᐊᒃᓴᖏᓪᓗ ᐅᓄᕐᓂᖅᓴᐅᓕᖁᓪᓗᒋᑦ ᐊᖑᒻᒪᑎᓕᕐᓂᐊᕐᒪᑕ 
ᐱᔪᒪᔭᐅᔪᓄᑦ ᐅᕝᕙᓘᓐᓃᑦ ᓴᓇᔾᔪᑕᐅᓗᑎᒃ ᓄᑖᓂᒃ ᓂᐅᕐᕈᑎᒃᓴᓂᒃ.



2 ᑭᓱᒥᒃ ᕿᓂᕋᕕᓐ?
ᒫᓐᓇᓕ ᑕᐃᒪ ᐃᓱᒪᒃᓴᖅᓯᐅᕈᑎᖃᕆᐊᖃᓕᖅᐳᑎᑦ 
ᑭᓱᓂᒃ ᐱᔪᒪᖕᒪᖔᖅᐱᑦ ᕿᓂᖅᑎᓪᓗᑎᑦ ᐱᔅᓇᓯᖕᓄᑦ 
ᐊᑐᖅᑐᐊᕈᑎᒃᓴᓂᒃ, ᐃᓱᒪᒋᓗᒋᑦ ᕿᑐᕐᖏᐅᕈᑎᖏᑦ 
ᐊᑐᖅᑐᐊᖅᑕᕕᑦ, ᐊᑭᓕᖅᓱᐃᔾᔪᑎᒃᓴᓄᑦ 
ᐋᖅᑭᒡᓱᖅᓯᒪᓂᖓ, ᐊᑭᓕᖅᓯᔪᓐᓇᐃᓪᓕᓐᓂᕈᕕᑦ 
ᐊᑭᓕᐅᑎᒃᓴᒫᓂᒃ ᐊᒻᒪ ᐊᐅᓚᑦᓯᓂᕐᒥᒃ. 

ᐱᔾᔪᑎᑐᐊᕆᓐᖏᑕᖏᑦ ᕿᑐᕐᖏᐅᕈᑎᖏᑕ ᐊᑭᖏᑦ
ᐄᓛᒃ, ᕿᑐᕐᖏᐅᕈᑎᖏᑕ ᐊᑭᖓ ᐱᒻᒪᕆᐅᔪᖅ ᐃᓕᖕᓄᑦ. ᑭᓯᐊᓂᓕ 
ᑕᒪᓐᓇᑐᐊᖑᖏᑦᑐᖅ ᐅᓂᒃᑳᒃᓴᖅ.

ᐊᓯᖏᑦᑕᐅᖅ ᐱᔾᔪᑎᐅᔪᑦ ᐱᒻᒪᕆᐅᖕᒥᖕᒪᑕ, ᐱᓂᖅᓴᐅᖏᑉᐸᑕ, 
ᐋᔩᖃᑎᖃᖅᑎᓪᓗᑎᑦ ᐱᔅᓇᓯᖕᓄᑦ ᐊᑐᖅᑐᐊᕐᓂᐊᖅᑕᕐᓂᒃ. ᐅᑯᐊ 
ᐊᐱᖅᑯᑎᒃᓴ ᐃᓱᒪᒋᖃᓯᐅᑎᔭᕆᐊᖃᖅᐸᑎᑦ.

ᖃᓄᑎᒋ ᐊᑯᓂᐅᑎᒋᔪᒥᒃ ᐊᑭᓕᖅᓱᐃᑎᑦᑎᔪᓐᓇᖅᐸ 
ᐊᑐᖅᑐᐊᕐᕕᒋᔪᒪᔭᕋ? ᐊᓂᑯᐅᓂᖅᓴᒥ ᐊᑭᓕᖅᓱᐃᓂᐊᕈᕕᑦ 
ᐊᑐᖅᑐᐊᖅᑕᕐᓄᑦ ᐊᑭᑐᓂᖅᓴᐅᓂᐊᖅᑐᖅ, ᑭᓯᐊᓂᓕ 
ᑕᐃᒪᐃᑦᑐᒪᒐᔭᖅᑐᖅᓴᐅᕗᑎᑦ ᑮᓇᐅᔭᑭᒃᓴᓕᖁᓇᑎᑦ ᐊᑭᓕᖅᓱᐃᓂᕐᓂ.   

https://www.linkedin.com/shareArticle?mini=true&url=bdc.ca/businesstransitionguide&title=Free%20eBook%3A%20Business%20transition%20planning&summary=Download%20your%20entrepreneur's%20guide%20to%20learn%20how%20to%20exit%20your%20business%20with%20confidence.&source=
https://twitter.com/home?status=Free%20entrepreneur's%20guide%20to%20business%20transition%20planning%20bdc.ca/businesstransitionguide%20via%20%40BDC_News
https://www.facebook.com/sharer/sharer.php?u=bdc.ca/businesstransitionguide
https://plus.google.com/share?url=bdc.ca/businesstransitionguide

ᖃᔅᓯ ᐳᓴᓐᖓᓂᒃ ᐱᓕᕆᐊᕕᑦ ᐊᑭᖓᑕ 
ᐊᑐᖅᑐᐊᖅᑎᑕᐅᔪᓐᓇᖅᐱᑦ ᐊᑐᖅᑐᐊᖅᑎᑦᓯᔨᒧᑦ? 
ᑕᕝᕙᓂ ᓇᓗᓇᕈᓐᓃᕋᔭᖅᐳᖅ ᖃᓄᖅ ᐊᒃᑎᒋᔪᒥᒃ ᑮᓇᐅᔭᓂ 
ᐊᑐᕆᐊᖃᕐᒪᖔᖅᐱᑦ ᐊᒻᒪᓗ ᑐᑭᖃᑦᑎᐊᕋᓗᐊᕐᒪᖔᑦ 
ᐊᔾᔨᒌᖏᑦᑐᓂᒃ ᑮᓇᐅᔭᒃᑯᕕᓕᕆᔨᓂᒃ 
ᐊᑐᖅᑐᐊᕐᕕᖃᕐᓂᐊᕐᒪᖔᖅᐱᑦ ᐃᖅᑲᓇᐃᔭᖃᑎᖃᕐᓗᑎᒃ 
ᐊᐃᑉᐸᖓᓂᒃ ᑮᓇᐅᔭᒃᑯᕕᓕᕆᔨᒥᒃ.

ᖃᓄᖅ ᐊᑐᖅᑐᐊᕐᕕᒋᔭᐃᑦ ᐊᓯᔾᔨᑲᑕᒍᓐᓇᖅᑎᒋᕙ 
ᐊᑭᓕᖅᓱᐊᕆᖃᖅᑕᕐᓄᑦ? ᓇᖕᒥᓂᖅ ᐱᔅᓇᓯᖃᖅᑎᓪᓗᑎᑦ, 
ᖃᐅᔨᒪᒐᕕᑦ ᐱᐅᔪᓂᒃ ᐸᕐᓇᐅᑎᖃᕋᓗᐊᖅᑎᓪᓗᑎᑦ 
ᓂᕆᐅᓇᖏᑦᑐᓂᒃ ᓴᖅᑭᑦᑐᖃᕈᓐᓇᕐᓂᖓᓂᒃ.  ᐱᒻᒪᕆᐅᕗᕐᓕ 
ᐅᖃᐅᓯᕆᑦᑎᐊᕆᐊᖏᑦ ᓱᓕᔪᒃᑯᑦ ᑕᒪᒃᑯᐊ ᐱᖃᑎᒋᓗᒍ 
ᑮᓇᐅᔭᒃᑯᕕᓕᕆᔨ ᐅᖃᐅᓯᕆᓗᒋᑦ ᖃᓄᐃᓕᔪᓐᓇᕐᒪᖔᑦ 
ᐊᑭᓕᖅᓯᔪᓐᓇᐃᓪᓕᓐᓂᕈᕕᑦ ᐊᑐᖅᑐᐊᖅᑕᕐᓂᒃ.

ᓲᕐᓗ ᐆᒃᑑᑎᒋᓗᒍ, ᑮᓇᐅᔭᒃᑯᕕᓕᕆᔨ 
ᓄᖅᑲᖅᑎᑦᑎᑲᐃᓐᓇᕈᓐᓇᖅᐸ ᐊᑭᓕᖅᓱᕆᐊᖃᖅᑕᑎᑦ 
ᐊᑭᓕᖅᓱᖏᑲᐃᓐᓇᖁᓪᓗᒋᓐ? ᐱᒻᒪᕆᐅᕗᖅ 
ᖃᐅᔨᖅᑳᕆᐊᒃᓴᖅ ᑕᐃᒪᐃᑦᑐᓐᓇᕐᒪᖔᖅᐱᑦ, 
ᑐᐊᕕᕐᓇᖅᑐᖃᓚᐅᖅᑎᓐᓇᒍ ᓱᓕ.

ᑭᓱᓂᒡᓕ ᐊᑭᓕᖅᓱᐃᔾᔪᑎᖃᓕᕋᔭᕐᒪᖔᖅᐱᑦ 
ᑐᒃᓯᕋᐅᑎᖃᖅᐸ ᐊᑭᓕᖅᓯᔪᓐᓇᐃᓪᓕᑳᓪᓚᖕᓂᕈᕕᑦ? 
ᑕᕝᕙᓂ ᐃᕝᕕᑦ ᑮᓇᐅᔭᒃᑯᕕᓕᕆᔨᓗ ᐅᖃᐅᓯᖃᓕᕋᔭᖅᐳᓯ 
ᑭᓱᒥᒃ ᐊᑭᓕᖅᓯᔾᔪᑎᖃᕋᔭᕐᒪᖔᖅᐱᑦ 
ᐊᑭᓕᒃᓴᓂᒃ ᐊᑭᓕᖅᓱᐃᔪᓐᓇᐃᓪᓕᓐᓂᕈᕕᑦ, 
ᐊᑐᖅᑐᐊᖅᑕᑎᑦ ᐅᑎᖅᑎᑦᑐᓐᓇᐃᓪᓕᒃᐸᑕ 
ᑮᓇᐅᔭᒃᑯᕕᖕᒧᑦ ᑮᓇᐅᔭᓕᐅᕈᓐᓇᕋᔭᖏᒻᒪᑦ 
ᑮᓇᐅᔭᒃᑯᕕᒃ. ᖃᐅᔨᒪᔭᕆᐊᖃᖅᐳᑎᑦ ᑭᓱᒥᒃ 
ᐱᖁᑎᒥᒃ ᐊᑭᓕᐅᑎᖃᖔᕈᓐᓇᕐᒪᖔᖅᐱᑦ 
ᐊᑭᓕᖅᓯᔪᓐᓇᐃᓪᓕᑳᓪᓚᖕᓂᕈᕕᑦ. ᑕᒪᑐᒧᖓ 
ᐊᑦᑕᕐᓇᕐᓂᐅᔪᖅ ᐅᖓᑖᓄᐊᕈᓐᓇᖅᑐᖅ ᐱᔅᓇᓯᕕᑦ ᓇᖕᒥᓂᖅ 
ᐱᖁᑎᒋᔭᕐᓂᒃ ᐱᖃᓯᐅᔾᔨᓕᕐᓗᓂ.

ᐅᓂᑳᖅᓯᒪᒃᑲᓐᓂᖅᑐᑦ ᐊᑭᓕᖅᓯᔪᓐᓇᐃᓪᓕᒍᕕᑦ 
ᐊᑭᓕᐅᑎᒃᓴᐅᖔᕈᓐᓇᖅᑐᓂᒃ ᐃᓗᐊᓂ ᐃᓚᖓᓂ 3.   

ᑕᒻᒪᖅᑕᐅᒐᔪᒃᑐᑦ ᑮᓇᐅᔭᓂᒃ ᐊᑐᖅᑐᐊᕋᓱᒡᑐᖃᖅᑎᓪᓗᒍ
ᐱᒻᒪᕆᐅᕗᖅ ᐋᔩᕈᑎᒋᔭᕆᐊᖏᑦ ᐊᑐᖅᑐᐊᕋᓱᒃᑕᑎᑦ ᐋᖅᑭᒡᓯᒪᑦᑎᐊᖁᓪᓗᒍ 
ᑭᓐᖒᒪᔭᕐᓄᑦ ᐊᒻᒪ ᑲᒻᐸᓂᕕᑦ ᑭᓐᖒᒪᔭᖏᓐᓄᑦ.  ᑕᐃᒪᐃᒻᒪᑦ ᐅᔾᔨᖅᓱᑦᑎᐊᕐᓗᑎ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᖅᐸᑎᑦ ᐊᑐᖅᑐᐊᕋᓱᓕᖅᑎᓪᓗᑎᑦ, ᖃᔅᓯᓂᒃ ᐊᑐᖅᑐᐊᕐᓂᐊᕐᒪᖔᖅᐱᑦ 
ᐊᒻᒪ ᖃᓄᖅ ᓱᒃᑲᑎᒋᔪᒥᒃ ᐊᑭᓕᖅᓱᐃᓇᓱᐊᕐᓂᐊᕐᒪᖔᖅᐱᑦ ᐊᑐᖅᑐᐊᖅᑕᕐᓄᑦ.  ᐅᓄᑲᓪᓚᒃᑐᑦ 
ᑕᒪᒃᑯᐊ ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ ᓴᐳᒻᒥᒐᓱᐊᕐᓂᐊᕐᓗᒋᑦ ᑲᒻᐸᓂᕕᑦ ᐊᑭᑐᔪᓄᑦ 
ᑮᓇᐅᔭᖁᑎᖏᑦ, ᑮᓇᐅᔭᓪᓗ ᐊᑐᕆᐊᖃᖅᑐᑦ ᑮᓇᐅᔭᖃᖅᑎᑦᑎᔾᔪᑕᐅᔪᑦ ᖃᐅᑕᒫᖅᓯᐅᑎᓄᑦ 
ᐊᐅᓚᑦᑕᕆᐊᖃᖅᑕᖏᓐᓄᑦ ᑲᒻᐸᓂᕕᑦ.

ᐅᑯᐊ ᑕᕝᕙ ᑕᒻᒪᖅᑕᐅᒐᔪᒃᑐᑦ ᓇᖕᒥᓂᖅ ᐱᔅᓇᓯᖃᖅᑐᓄᑦ ᐊᑐᖅᑐᐊᕋᓱᓕᕌᖓᑕ ᑮᓇᐅᔭᓂᒃ.

ᐊᑐᖅᑐᐊᕋᓱᖕᓂᖅ ᑭᖑᕙᕐᓗᑎᑦ— ᑮᓇᐅᔭᖃᖅᑎᑦᓯᔪᒪᒐᔭᖅᑐᒃᓴᐅᒐᕕᑦ ᐊᖏᓕᒋᐊᕈᑎᖓᓂᒃ 
ᐱᔅᓇᓯᕕᑦ ᐱᓕᕆᐊᖃᕐᓂᐊᖅᑎᓪᓗᑎᑦ ᑕᕝᕙᓐᖔᖅᑐᓂᑦ ᖃᐅᑕᒫᖅᓯᐅᑎᓂᑦ ᑮᓇᐅᔭᓂᑦ, ᑭᓯᐊᓂᓕ 
ᑕᐃᒪᐃᒃᑯᕕᑦ ᑮᓇᐅᔭᑭᒃᓴᓕᑐᐃᓐᓇᕆᐊᖃᕐᒪᑦ ᐱᔅᓇᓯᒋᔭᐃᑦ ᓂᕆᐅᓇᖏᑦᑐᒧᑦ ᑎᑭᐅᑎᒃᐸᑦ. 
ᑕᐃᒪᐃᓕᖅᑎᓪᓗᒍ ᑮᓇᐅᔭᒃᑯᕕᖕᒥᑦ ᐃᑲᔪᖅᑕᐅᔪᒪᑎᓪᓗᑎᑦ. ᑐᐊᕕᕐᓇᖅᑐᖃᓕᖅᑎᓪᓗᒍ, 
ᑮᓇᐅᔭᒃᑯᕕᓕᕆᔨᓄᑦ ᑕᐅᑐᒃᑕᐅᒐᔪᖕᒪᑦ ᐸᕐᓇᐅᑎᓕᐅᖅᓯᒪᑦᑎᐊᓚᐅᖏᓐᓂᕐᓂᒃ 
ᑕᐃᒪᐃᑎᓪᓗᒍ ᐱᔭᕐᓂᖏᓐᓂᖅᓴᐅᒐᔭᕐᒪᑦ ᐊᑐᖅᑐᐊᕈᒪᑎᓪᓗᑎᑦ. ᐊᑲᐅᓂᖅᓴᐅᒐᔭᖅᑐᕐᓕ 
ᑎᑎᕋᖃᑦᑕᕐᓗᒋᑦ ᓯᕗᕐᖓᒍᑦ ᖃᓄᑎᒋ ᑮᓇᐅᔭᓕᐅᕋᔭᕐᒪᖔᖅᐱᑦ ᐊᕐᕌᒍᒧᑦ ᐊᒡᖏᖅᑐᒧᑦ, 
ᐱᖃᓯᐅᑎᓗᖏᑦ ᑕᒪᒃᑯᐊ ᐱᑐᐃᓐᓇᐅᖏᑦᑐᑦ, ᓲᕐᓗ ᐸᕐᓇᒃᓯᒪᔭᑎᑦ ᑮᓇᐅᔭᖃᖅᑎᑦᑐᒪᓪᓗᒋᑦ. 
ᑕᐃᒪᐃᓕᐅᓚᐅᕐᓗᑎᑦ, ᐅᐸᒍᑎᓗᑎᑦ ᑮᓇᐅᔭᒃᑯᕕᓕᕆᔨᒧᑦ ᐅᖃᐅᓯᕆᔭᖅᑐᕐᓗᒋᑦ 
ᐸᕐᓇᐅᑎᑎᑦ ᐊᒻᒪ ᑮᓇᐅᔭᖃᕆᐊᖃᕐᓂᕆᔭᑎᑦ ᐊᑐᖅᑐᐊᕈᓐᓇᕐᓂᐊᕋᕕᑦ ᑮᓇᐅᔭᓂᒃ 
ᐊᑐᕆᐊᖃᓪᓚᕆᓕᓚᐅᖏᓐᓂᖏᓐᓂ ᑐᐊᕕᕐᓇᖅᑐᒃᑯᑦ.

ᐊᑐᖅᑐᐊᕐᓂᑭᓗᐊᕐᓂᖅ ——ᐱᔅᓇᓯᖃᕐᓗᓂ ᓇᖕᒥᓂᖅ ᐊᑲᐅᓂᖅᓴᐅᕗᖅ ᖃᐅᔨᒪᑦᑎᐊᕐᓗᓂ 
ᐊᑭᓕᕆᐊᖃᖅᐸᒃᑐᓂᒃ ᐊᒻᒪ ᖃᓄᖅ ᐊᑐᖅᑐᐊᕆᐊᖃᖅᑎᒋᖕᒪᖔᖅᐱᑦ.  ᑭᓯᐊᓂᓕ, 
ᐃᓄᐃᓴᓗᐊᖅᑐᓂᒃ ᐊᑭᖃᕐᓂᐊᖅᑐᒋᒃᓯᓂᖅ ᐱᓕᕆᐊᒃᓴᒧᑦ ᐊᒥᒐᖅᓯᓕᖅᑎᑦᑎᔪᓐᓇᕐᒪᑦ ᐱᔅᓇᓯᖕᓄᑦ 
ᑮᓇᐅᔭᑭᒃᓴᓕᕐᓗᓂ ᓂᕆᐅᓇᖏᑦᑐᑦ ᐊᑭᓕᕆᐊᖃᖅᑐᑦ ᓴᖅᑭᑎᓪᓗᒋᑦ.  ᐊᑐᖅᑐᐊᕆᐊᖃᖅᐳᑎᑦ 
ᓈᒻᒪᒋᐊᕐᓗᒋᑦ ᑮᓇᐅᔭᑦ ᐊᑭᓕᖅᓯᔪᓐᓇᕐᓂᐊᕋᕕᑦ ᐱᓕᕆᔪᒪᔭᕐᓄᑦ, ᓂᕆᐅᓇᖏᑦᑐᓄᓪᓗ 
ᓇᐅᑦᑎᐅᒪᑎᑦᑎᓗᑎᑦ ᐊᒻᒪ ᐊᑭᑐᔪᓄᑦ ᐊᑐᕆᐊᖃᖅᑐᓂᒃ ᐱᓗᑎᑦ ᐱᓕᕆᐊᕆᔭᐃᑦ 
ᐱᔭᕇᕈᓐᓇᕐᓂᐊᕐᒪᑦ.

ᐊᑭᓕᒃᓴᑎᑦ ᐊᑭᓕᑲᐅᖅᑐᓗᐊᕈᕕᒋᑦ ᓱᒃᑲᓗᐊᖅᑐᒃᑯᑦ— ᐅᓄᖅᑐᑦ ᓇᖕᒥᓂᖅ ᐱᔅᓇᓯᖃᖅᑐᑦ 
ᐊᑭᓕᒃᓴᐃᔭᑲᐅᖅᑐᕈᒪᕙᖕᒪᑕ ᐊᑐᖅᑐᐊᖅᑕᒥᖕᓂᒃ ᐊᑭᓕᒃᓴᖃᕈᓐᓃᕈᒪᓪᓗᑎᒃ.

ᓱᓕ ᐱᒻᒪᕆᐅᕗᖅ ᐊᑭᓕᒃᓴᓂᒃ ᐃᓄᐃᓴᒡᓕᕙᓪᓕᐊᑎᑦᑎᓂᖅ, ᑭᓯᐊᓂᓕ ᓱᒃᑲᓗᐊᖅᑐᒃᑯᑦ 
ᐊᑭᓕᒃᓴᐃᔭᕐᓗᓂ ᐱᔅᓇᓯᖕᓄᑦ ᐊᑲᐅᓐᖏᑐᐃᓐᓇᕆᐊᖃᕐᒃᒪᑦ. ᓲᕐᓗ, ᑮᓇᐅᔭᑭᒃᓴᓕᕋᔭᕐᒪᑦ, ᑮᓇᐅᔭᓂᒃ 
ᐊᑐᐃᓐᓇᖃᖏᓐᓂᖅᓴᐅᓕᕋᔭᕋᕕᑦ ᐊᑭᓕᒃᓴᓄᑦ ᐊᑐᕈᕕᒋᑦ, ᐊᑐᖅᑕᐅᖔᕈᓐᓇᖅᑐᕕᓂᐅᑎᓪᓗᒋᑦ 
ᓇᖕᒥᓂᖅ ᐱᔅᓇᓯᒋᔭᕐᓄᑦ ᐱᕈᖅᓴᐃᔾᔪᑕᐅᓗᑎᒃ ᐱᓕᕆᐊᒧᑦ. ᑕᐃᒪᐃᒻᒪᑦ ᐱᐅᕗᖅ ᕿᒥᕐᕈᓇᒋᐊᒃᓴᖅ 
ᐊᔾᔨᒌᖏᓐᓂᕆᔭᖏᓐᓂᒃ ᓂᕆᐅᒋᔭᕕᑦ ᑮᓇᐅᔭᑦ ᐅᑎᕋᔭᖅᑐᑦ ᐊᑐᖅᑕᕐᓂᖔᖅᑐᑦ ᖃᔅᓯᐅᖕᒪᖔᑕ 
ᕿᑐᕐᖏᐅᕈᑎᖏᑦ ᐊᑐᖏᓐᓂᖅᓴᕆᔭᑎᑦ ᐊᑭᓕᖅᓱᐃᔾᔪᑎᒋᓗᒋᑦ ᓱᒃᑲᔪᒃᑯᑦ ᐊᑭᓕᒃᓴᑎᑦ 
ᐊᑭᓕᕋᓱᐊᕐᓗᒋᑦ. ᑕᐃᒪᓕ ᓂᕆᐅᒃᑯᕕᑦ ᑮᓇᐅᔭᑎᑦ ᐱᓯᒪᓗᒋᑦ ᑮᓇᐅᔭᓕᐅᕐᓂᖅᓴᐅᒐᔭᕐᒪᖔᑦ 
ᐱᔅᓇᓯᒋᔭᐃᑦ, ᐃᓱᒪᒃᓴᖅᓯᐅᕐᓗᑎᑦ ᓱᒃᑲᐃᓐᓂᖅᓴᒥᒃ ᐊᑭᓕᒃᓴᕐᓂᒃ ᐊᑭᓕᖅᑐᐃᔪᓐᓇᕐᒪᖔᖅᐱᑦ.

ᐃᖅᑲᐅᒪᓗᑎᑦ…
ᑮᓇᐅᔭᒃᑯᕕᓕᕆᔨ ᑭᐴᑉ ᐊᑭᑦᑎᐊᖓᓃᑦᑐᖅ 
ᕿᒥᕐᕈᓇᖃᑦᑕᕐᓂᖓᓂᒃ ᐱᔾᔪᑕᐅᔪᓂᒃ ᐅᑯᓂᖓ:
 >ᖃᓄᑎᒋ ᒥᐊᓂᖅᓯᔪᓐᓇᕐᒪᖔᖅᐱᑦ ᐱᔅᓇᓯᒋᔭᕐᓂᒃ ᓯᕗᒧᐊᑦᑎᐊᕐᓗᑎᑦ 
ᐱᓕᕆᐊᖃᖅᑎᓪᓗᑎᑦ ᐱᓕᕆᐊᕆᔪᒪᔭᕐᓂᒃ

 > ᐱᓕᕆᐊᕆᔪᒪᔭᐃᑦ ᑮᓇᐅᔭᖃᖅᑎᑦᑐᒪᔭᐃᑦ ᖃᓄᑎᒋ ᐃᓕᒃᑲᓐᓂᕈᓐᓇᕐᒪᖔᑦ 
ᐱᔅᓇᓯᖕᓄᑦ ᐊᒻᒪ ᑮᓇᐅᔭᓕᐅᕐᓂᖅᓴᐅᓂᐊᕐᒪᖔᖅᐱᑦ ᖃᑭᔾᔪᑎᓂᒃ

 >ᖃᓄᑎᒋ ᐊᔪᖏᒻᒪᖔᖅᐱᑦ ᒥᐊᓂᖅᓯᑎᓪᓗᑎᑦ ᑮᓇᐅᔭᖁᑎᖕᓂᒃ ᐊᒻᒪ 
ᐊᑭᓕᖅᓯᔪᓐᓇᕋᔭᕐᒪᖔᖅᐱᑦ ᐊᑐᖅᑐᐊᖅᑕᕐᓂᒃ



ᓂᕈᐊᕐᓂᖅ 
ᑮᓇᐅᔭᒃᑯᕕᖕᒥᒃ 
ᐊᒻᒪ ᐸᕐᓇᖕᓂᖅ 
ᐋᔩᖃᑎᖃᕐ-
ᓂᐊᕐᓂᕐᒧᑦ 
ᕿᓂᕈᓘᔭᕐᓗᑎᑦ ᑐᑭᓯᒐᓱᐊᕐᓗᑎᑦ ᑭᓱᓂᒃ 
ᐊᑐᐃᓐᓇᖅᑕᖃᒪᖔᑦ
ᐊᔾᔨᒌᖏᑦᑐᑦ ᑮᓇᐅᔭᒃᑯᕕᑦ ᐊᔾᔨᒌᖏᑦᑐᓂᒃ ᐊᑐᖅᑐᐊᖅᑎᑦᑎᔾᔪᓯᖃᕐᒪᑕ.  
ᐊᔾᔨᒌᖏᓐᓂᕆᔭᖏᑦ ᑎᑎᕋᖅᑕᐅᓯᒪᕙᒃᑐᑦ ᒥᑭᑦᑑᑎᐅᓂᖏᓐᓂ 
ᑎᑎᖅᑲᖁᑎᖏᓐᓂ. ᐅᑯᓂᖓ ᐊᐱᖅᑯᑎᓕᐊᕆᓯᒪᔪᓂᒃ ᐊᐱᖅᑯᑎᖃᕐᓗᑎᑦ.   

 >ᖃᓄᐃᑦᑐᓂᒃ ᐊᑐᓂ ᑮᓇᐅᔭᒃᑯᕖᑦ ᐊᑐᖅᑐᐊᖅᑎᑦᑎᓂᕐᒧᑦ 
ᒪᓕᒐᖃᖅᐸᑦ, ᐊᑭᓕᕆᐊᓕᖏᓪᓗ ᖃᓄᐃᓕᖓᕙᑦ ᐊᒻᒪ ᖃᓄᖅ 
ᐊᑭᖃᖅᑎᒋᕙᑦ ᕿᑐᕐᖏᐅᕈᑎᖏᑦ? ᐃᖅᑲᐅᒪᐃᓐᓇᕐᓗᑎᑦ 
ᑕᑯᓐᓇᕆᐊᒥᒃ ᐊᑕᖏᕐᓗᒍ. ᐃᓱᒪᒋᔭᑐᐊᕆᖏᓪᓗᒍ ᐊᑐᖅᑐᐊᖅᑕᕕᑦ 
ᕿᑐᕐᖏᐅᕈᑎᖓᑕ ᐊᑭᖓ.

 >ᖃᓄᐃᑦᑐᓂᒃ ᐊᑐᖅᑐᐊᖅᑎᑦᑎᓂᕐᒧᑦ ᐊᖏᖅᑕᐅᔪᑦ ᐊᑐᐊᒐᖃᖅᐸᑦ 
ᐊᒻᒪ ᒪᓕᒐᖃᖅᐸᑦ? ᑭᓇᒧᑦ ᐊᖏᖅᑕᐅᓂᐊᖅᐸ ᐊᑐᖅᑐᐊᖅᑕᑎᑦ?  

3

https://twitter.com/home?status=Free%20entrepreneur's%20guide%20to%20business%20transition%20planning%20bdc.ca/businesstransitionguide%20via%20%40BDC_News
https://www.linkedin.com/shareArticle?mini=true&url=bdc.ca/businesstransitionguide&title=Free%20eBook%3A%20Business%20transition%20planning&summary=Download%20your%20entrepreneur's%20guide%20to%20learn%20how%20to%20exit%20your%20business%20with%20confidence.&source=
https://plus.google.com/share?url=bdc.ca/businesstransitionguide
https://www.facebook.com/sharer/sharer.php?u=bdc.ca/businesstransitionguide

 > ᐊᑐᐃᓐᓇᖅᑕᖃᖅᐸ ᐱᑐᐃᓐᓇᐅᖏᑦᑐᓂᒃ ᑮᓇᐅᔭᒃᑯᕕᓕᕆᔨᓄᑦ 
ᒥᐊᓂᖅᓯᔨᓂᒃ ᐊᑐᖅᑐᐊᕐᓂᐊᖅᑕᑎᑦ ᒪᓕᒡᓗᒋᑦ ᐅᕝᕙᓘᓐᓃᑦ 
ᑭᓱᓂᖓ ᐱᔅᓇᓯᒋᔭᐃᓐ?

 > ᑮᓇᐅᔭᒃᑯᕕᓕᕆᔨᖁᑎᒋᔭᐃᑦ ᒥᐊᓂᖅᓯᔨ ᐊᖏᖅᓯᒪᕙ 
ᐋᔩᖃᑎᖃᕐᓂᕐᒥᒃ ᐃᓕᖕᓂᒃ? ᓲᕐᓗ ᐆᒃᑑᑎᒋᓗᒍ, 
ᐊᑭᑭᓐᓂᖅᓴᐅᑎᑦᑎᔪᓐᓇᖅᐹ ᐊᒻᒪ ᐊᓯᔾᔨᖅᓯᑲᑕᒍᓐᓇᖅᐸ 
ᐊᑭᓕᖅᓱᐃᔾᔪᑎᒃᓴᖅᐱᑦ ᒪᓕᒐᖏᓐᓂᒃ?  

ᐊᐱᖅᓱᑲᑕᒡᓗᒋᑦ ᐱᔅᓇᓯᖕᓄᑦ ᑐᓴᕆᐊᕐᕕᒋᔪᓐᓇᖅᑕᑎᑦ. ᐊᐱᕆᕙᒡᓗᒋᑦ 
ᖃᓄᐃᑦᑐᓂᒃ ᐊᑐᖅᓯᒪᖕᒪᖔᑕ ᑮᓇᐅᔭᒃᑯᕕᖕᓂᒃ, ᐱᖃᓯᐅᑎᓗᒋᑦ 
ᖃᓄᑎᒋ ᐱᔨᑦᓯᕐᓂᖏᑦ ᐱᐅᑎᒋᖕᒪᖔᑕ, ᖃᓄᐃᑦᑐᓂᒡᓗ 
ᐊᑲᐅᓐᖏᓕᐅᕈᑎᖃᕐᓂᕐᒪᖔᑕ, ᑭᓱᓂᒃ ᑮᓇᐅᔭᒃᑯᕕᓕᕆᔨᒃᑯᑦ 
ᕿᓂᕐᓂᕐᒪᖔᑕ ᐊᑐᖅᑐᐊᕈᒪᔾᔪᑎᓄᑦ ᑐᒃᓯᕋᐅᑎᓕᐅᖅᑎᓪᓗᑎᑦ ᐊᒻᒪ 
ᖃᓄᑎᒋ ᐋᔩᖃᑎᖃᕈᓐᓇᖅᑎᒋᖕᒪᖔᑕ.

ᐋᖅᑭᒡᓯᓗᑎᑦ ᓇᓗᓇᐃᖅᓯᒪᑦᑎᐊᖅᑐᓂᒃ ᑐᕌᒐᒃᓴᓂᒃ
ᐃᓯᓚᐅᖏᓐᓂᕐᓂ ᑮᓇᐅᔭᒃᑯᕕᓕᕆᔨᐅᑉ ᑎᑎᕋᕐᕕᖓᓄᑦ, ᖃᐅᔨᒪᑦᑎᐊᕐᓗᑎᒃ ᑭᓱᒥᒃ ᐱᔪᒪᖕᒪᖔᖅᐱᑦ 
ᐊᒻᒪ ᑭᓱᒥᒃ ᐊᖏᖅᓯᔪᓐᓇᕐᒪᖔᖅᐱᑦ.  ᐊᑐᖅᑐᐊᕋᓱᖕᓂᖅ ᐊᖅᑯᑎᖃᕐᒪᑦ ᐋᔩᖃᑎᒌᖕᓂᕐᒥᒃ.  
ᖃᐅᔨᒪᑦᑎᐊᕆᐊᖃᖅᐳᑎᑦ ᑐᕌᒐᒃᓴᕆᔭᕐᓂᒃ ᐊᒻᒪ ᐱᔪᒪᒐᔭᖅᑕᕕᑦ ᑭᒡᓕᒋᔭᖏᓐᓂᒃ ᖁᕝᕙᓯᖕᓂᖅᓴᓂᒃ 
ᐊᒻᒪ ᐊᒃᐸᓯᖕᓂᖅᓴᑦ.

ᒪᑐᐃᖓᑦᑎᐊᕐᓗᑎᑦ ᐊᒻᒪ ᓱᓕᑦᑎᐊᕐᓗᑎᒃ ᑮᓇᐅᔭᒃᑯᕕᓕᕆᔨᒧᑦ. ᓯᕗᓪᓕᖅᐹᖑᔪᖅ 
ᐱᒻᒪᕆᐅᓂᖅᐹᖑᓪᓗᓂᓗ, ᐱᓕᕆᖃᑎᒌᑦᑎᐊᕐᓂᖅ ᐅᒃᐱᕈᓱᖃᑎᒌᓂᕐᒥᒃ ᑐᓐᖓᕕᖃᕐᒪᑦ.

ᐅᑯᐊ ᐱᔾᔪᑎᑦ ᐃᓱᒪᒋᖃᓯᐅᑎᓗᒋᑦ:

 >ᖃᔅᓯᓂᒃ ᑮᓇᐅᔭᓂᒃ ᐱᔭᕆᐊᖃᕐᒪᖔᖅᐱᑦ

 >ᖃᓄᐃᑦᑐᒥᒃ ᐊᑐᖅᑐᐊᕈᑎᒥᒃ ᕿᓂᕐᒪᖔᖅᐱᑦ (ᒪᑐᐃᖓᓗᑎᑦ ᐊᓯᖏᓐᓄᑦ 
ᓴᖅᑭᑕᐅᑐᐃᓐᓇᕆᐊᖃᖅᑐᓄᑦ ᑮᓇᐅᔭᒃᑯᕕᓕᕆᔨᒧᑦ)

 > ᐊᑐᖅᑐᐊᖅᑕᕕᑦ ᕿᑐᕐᖏᐅᕈᑎᖓᓄᑦ ᐊᑭᒋᓂᐊᖅᑕᖓ ᓂᕆᐅᒋᔭᐃᑦ

 > ᐊᑭᓕᖅᑐᐃᓂᕐᒧᑦ ᐋᖅᑭᒡᓯᒪᓂᕆᓂᐊᖅᑕᖓ ᐱᔪᒪᔭᐃᑦ (ᐃᓚᖏᑦ ᑮᓇᐅᔭᒃᑯᕕᓕᕆᔨᑦ 
ᐊᓯᔾᔨᑲᑕᒍᓐᓇᕐᓂᖅᓴᐅᕙᒃᑐᑦ, ᐊᑐᐃᓐᓇᐅᑎᑦᑎᕙᒡᖢᑎᒡᓗ ᑭᖑᕙᕆᐊᖅᓯᔪᓐᓇᕐᓂᕐᒥᒃ 
ᐊᑭᓕᖅᑐᐃᔾᔪᑎᒋᓐᖓᖅᑕᕐᓂᒃ ᐅᕝᕙᓘᓐᓃᑦ ᐊᓯᔾᔨᖅᓯᔪᓐᓇᖅᑐᑦ ᐊᑭᓕᖅᑐᐃᓂᕐᒧᑦ ᑐᕌᖓᔪᓂᒃ 
ᐊᕐᕌᒎᑉ ᖃᖓᐅᓂᖓ ᒪᓕᒡᓗᒍ ᑮᓇᐅᔭᓕᐅᕐᕕᒋᔭᐃᑦ, ᑕᒪᓐᓇ ᐆᒃᑑᑎᒋᓗᒍ)

 > ᐊᑭᓖᔪᓐᓇᐃᓪᓕᓐᓂᕈᕕᑦ ᐊᑭᓕᖅᓯᔾᔪᑎᒋᖔᕈᓐᓇᖅᑕᐃᑦ ᓇᐅᑦᑎᐅᒪᑎᑦᑐᓐᓇᖅᑕᐃᑦ (ᑖᓐᓇ 
ᐅᓂᒃᑳᕆᔭᐅᒃᑲᓐᓂᖅᑐᖅ ᐅᑯᐊ ᐃᓚᖓᓂ ᓈᓴᐅᑎᒥ ᐊᓯᐊᓂ).

 > ᑮᓇᐅᔭᑦ ᐊᑐᕈᒪᔭᑎᑦ ᐱᓕᕆᔪᒪᓂᕆᔭᐃᓪᓗ ᐱᔅᓇᓯᖕᓄᑦ

 > ᐅᓪᓗᐊ ᖃᖓᒃᑯᑦ ᑭᐅᔭᐅᔪᒪᖕᒪᖔᖅᐱᑦ ᐊᒻᒪ ᐅᓪᓗᐊ ᖃᖓᒃᑯᑦ ᑮᓇᐅᔭᑦ ᐱᓂᐊᕐᓗᒋᑦ 
ᓂᕆᐅᒋᖕᒪᖔᖅᐱᐅᒃ

ᖃᐅᔨᒪᓗᒋᑦ ᑭᒡᓕᖏᑦ ᐊᑐᕈᓐᓇᖅᑕᑎᑦ
ᑮᓇᐅᔭᒃᑯᕕᓕᕆᔨ ᐊᐱᖅᓱᕐᓂᐊᑐᖅ ᐱᔅᓇᓯᕕᑦ ᑮᓇᐅᔭᑎᒍᑦ ᑭᒡᓕᖏᓐᓂᒃ ᐊᑐᕈᓐᓇᖅᑕᕐᓂᒃ ᐊᒻᒪ 
ᖃᓄᖅ ᐊᔾᔨᖃᕐᒪᖔᑕ ᑭᒡᓕᓕᐊᕆᓯᒪᔭᖏᓐᓂᒃ ᐱᓕᕆᔭᕕᑦ ᐱᔅᓇᓯᒃᑯᑦ.

ᐊᑐᕈᓐᓇᖅᑕᕕᑦ ᑭᒡᓕᖓ ᐊᑐᖅᑕᐅᕙᒃᑐᖅ ᐊᔾᔨᒌᖏᓐᓂᕆᔭᖏᓐᓂᒃ ᖃᐅᔨᓴᐃᓪᓗᑎᒃ 
ᑲᒻᐸᓂᐅᑉ ᐱᓕᕆᔪᓐᓇᖅᑕᖏᑎᒍᑦ ᐊᒻᒪᓗ ᑕᑯᒃᓴᐅᑎᑦᑎᓪᓗᑎᒃ ᖃᓄᖅ ᑲᒻᐸᓂᐅᔪᖅ 
ᐱᓕᕆᖃᑎᖃᖃᑦᑕᕐᒪᖔᑦ ᐊᓯᖏᓐᓂᒃ ᐱᓕᕆᕕᐅᔪᓂᒃ ᐅᕝᕙᓘᓐᓃᑦ ᐊᓯᖏᓐᓂ 
ᐊᒡᒍᖅᑐᖅᓯᒪᓂᐅᔪᑦ ᐃᓗᐊᓂ. ᑕᑯᒃᓴᐅᑎᑦᑎᖃᑦᑕᖅᑐᑦ ᑐᓴᒐᒃᓴᓂᒃ, ᓄᐊᑦᑎᓯᒪᓗᐊᓕᕐᒪᖔᖅᐱᑦ 
ᐊᑭᓕᒃᓴᓂᒃ ᐅᓄᖅᑐᓂᒃ, ᐅᕝᕙᓘᓐᓃᑦ ᓂᐅᕐᕈᑎᒃᓴᓂᒃ ᐅᓄᓗᐊᖅᑐᓂᒃ ᓄᐊᑦᑎᓯᒪᓕᕐᒪᖔᖅᐱᑦ 
ᐅᕝᕙᓘᓐᓃᑦ ᓄᐊᑦᑎᓂᑭᓗᐊᖃᑦᑕᕐᒪᖔᖅᐱᑦ ᓂᐅᕐᕈᑎᒃᓴᑦ ᓄᖑᓴᕋᐃᖃᑦᑕᖅᑎᓪᓗᒋᑦ 
ᑮᓇᐅᔭᓕᐅᕈᑎᒋᔪᓐᓇᓪᓗᐊᓚᐅᖅᑕᑎᑦ.

ᑮᓇᐅᔭᒃᑯᕕᓕᕆᔨᑦ ᐱᓕᕆᐊᖃᕈᒪᓂᖅᐹᖑᕗᑦ ᑭᒡᓕᖏᓐᓂᒃ ᐊᑐᕈᓐᓇᖅᑕᑎᑦ ᐊᒃᑐᐊᓂᖃᖅᑐᑦ 
ᑲᒻᐸᓂᖁᑎᕕᑦ ᑮᓇᐅᔭᓕᕆᔾᔪᑎᖏᓐᓂᒃ, ᑖᒃᑯᐊ ᑕᑯᒃᓴᐅᑎᑦᑎᖃᑦᑕᖅᑐᑦ ᑮᓇᐅᔭᓂᒃ ᐊᒻᒪ 
ᐊᑭᓕᕆᐊᓕᖕᓂᒃ ᒪᓕᒐᖅᑎᒍᑦ. ᑮᓇᐅᔭᒃᑯᕕᓕᕆᔨᑦ ᑮᓇᐅᔭᓂᒃ ᐊᑐᕈᓐᓇᖅᑕᕐᓂᒃ ᐱᖃᓯᐅᔾᔨᒐᔪᒃᑐᑦ 
ᐊᑐᖅᑐᐊᕈᑎᓄᑦ ᐊᖏᖃᑎᒌᒍᑎᑦ ᐃᓗᐊᓂ. ᓱᕐᓗ, ᑮᓇᐅᔭᓕᐊᑎᑦ ᖁᕝᕙᓯᖕᓂᖅᓴᐅᔭᕆᐊᖃᖅᑐᑦ 
ᐳᓴᓐᑎᖏᑎᒍᑦ ᐊᑭᓕᒃᓴᕐᓂᑦ ᐅᕝᕙᓘᓐᓃᑦ ᒫᓐᓇ ᑮᓇᐅᔭᖁᑎᑎᑦ ᖁᕝᕙᓯᖕᓂᖅᓴᐅᓗᑎᒃ 
ᐳᓴᓐᑎᖏᑎᒍᑦ ᒪᓕᒐᖅᑎᒍᑦ ᐊᑭᓕᕆᐊᖃᖅᐸᒃᑕᕐᓂᑦ.

ᑮᓇᐅᔭᒃᑯᕕᓕᕆᔨᑦ ᓇᖕᒥᓂᖅ ᕿᒥᕐᕈᓇᖕᓂᐊᖅᑐᑦ ᐃᕝᕕᑦ ᑭᒡᓕᖁᑎᖏᓐᓂᒃ ᐊᑭᓕᕈᓐᓇᖅᑕᕕᑦ 
ᖃᐅᔨᓴᐃᓗᑎᒃ ᓇᓚᒎᖏᑦᑐᒃᑯᑦ ᐊᓯᔾᔨᖅᑐᖃᕐᒪᖔᑦ ᐅᕝᕙᓘᓐᓃᑦ ᐊᒃᐸᓯᓗᐊᓕᕐᒪᖔᑦ 
ᐱᓕᕆᔭᕆᐊᖃᖅᑕᕕᑦ ᐅᓄᕐᓂᕆᔭᕆᐊᖃᖅᑕᖏᑦ. ᐊᑐᐃᓐᓇᐅᔭᕆᐊᖃᖅᑐᑎᑦ ᑯᒃᓴᓱᖏᓪᓗᑎᑦ ᐊᒻᒪ 
ᐅᒃᐱᕐᓇᑦᑎᐊᕐᓗᑎᒃ ᑭᐅᔭᕆᐊᒃᓴᖅ ᐃᓱᒫᓗᒍᑎᒃᓴᖃᕐᓂᖅᐸᑦ ᑮᓇᐅᔭᒃᑯᕕᓕᕆᔨᐅᔪᖅ.

https://www.bdc.ca/en/articles-tools/entrepreneur-toolkit/ratio-calculators/pages/default.aspx?utm_campaign=how-to-get-a-business-loan&utm_medium=ebook&utm_source=ebook&utm_content=text-link

ᐳᐃᒍᖅᑕᐃᓕᓗᒋᑦ ᐊᑐᖅᑐᐊᕈᑎᓄᑦ ᑎᑎᕈᑎᕕᑦ ᓈᓴᐅᑎᖏᑦ
ᑮᓇᐅᔭᒃᑯᕕᓕᕆᔨ ᕿᒥᕐᕈᐊᕐᓂᐊᕐᒥᔪᖅ ᐃᕝᕕᑦ ᓇᖕᒥᓂᖅ ᐊᑐᖅᑐᐊᕈᑎᓄᑦ ᑎᑎᕈᑎᕕᑦ 
ᓈᓴᐅᑎᖏᓐᓂᒃ ᐊᒻᒪ ᖃᐅᔨᓴᐃᓗᓂ ᐊᑐᖅᑐᐊᖅᑕᐅᔪᓄᑦ ᐅᓂᒃᑳᓕᐅᕐᕕᒃ ᑎᑎᕋᕐᕕᖓᓐᓂᑦ ᐱᓪᓗᒍ 
ᑲᒻᐸᓂᒋᔭᐃᑦ.

ᑮᓇᐅᔭᒃᑯᕕᓕᕆᔨ ᐱᓂᐊᖅᑐᖅ ᑖᒃᑯᓂᖓ ᑐᓴᒐᒃᓴᓂᒃ ᓇᖕᒥᓂᖅ ᐊᖏᖅᑕᐅᓯᒪᓗᑎᒃ 
ᐃᓕᖕᓄᑦ. ᐃᓕᖕᓄᑦ ᐊᑲᐅᓛᖑᕗᖅ ᐱᒍᕕᑦ ᐊᒻᒪᓗ ᕿᒥᕐᕈᓇᒃᑯᕕᑦ ᑖᒃᑯᓂᖓ ᑐᓴᒐᓴᒃᓂ 
ᑲᑎᒪᖃᑎᒋᓚᐅᖏᓐᓂᕐᓂ ᑮᓇᐅᔭᒃᑯᕕᓕᕆᔨᐅᔪᖅ. ᑕᐃᒪᓐᓇ, ᐸᕐᓇᒃᓯᒪᑦᑎᐊᕐᓂᐊᕋᕕᑦ 
ᐊᐱᖅᑯᑕᐅᔪᓂᒃ ᑭᐅᔪᓐᓇᕐᓗᑎᑦ ᑎᑎᕈᑎᕕᑦ ᒥᒃᓵᓄᖓᔪᓄᑦ.

ᐃᕝᕕᑦ ᐊᑐᖅᑐᐊᕈᑎᖕᓄᑦ ᑎᑎᕈᑎᑦ ᓈᓴᐅᑎᖏᑦ ᐱᔭᐅᔪᓐᓇᖅᑐᑦ ᒪᕐᕉᖕᓂᑦ ᐱᔨᑦᓯᖅᑎᐅᔫᖕᓂᑦ 
ᑲᓇᑕᒥ ᐅᑯᓇᓐᖓᑦ —Equifax Canada ᐅᕝᕙᓘᓐᓃᑦ TransUnion. ᖃᐅᔨᒋᐊᕐᓗᑎᑦ ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᖏᓐᓂᑦ ᖃᓄᖅ ᐱᔪᓐᓇᕐᒪᖔᖅᐱᒋᑦ. ᐱᔅᓇᓯᖕᓄᑦ ᐊᑐᖅᑐᐊᕈᑎᓄᑦ ᑎᑎᕋᑎᖏᓐᓄᑦ 
ᐅᓂᒃᑳᓕᐊᑦ ᖃᐅᔨᒋᐊᕐᓗᒋᑦ, ᐱᖓᓱᓂᑦ ᖃᐅᔨᒋᐊᕐᕕᖃᕈᓐᓇᖅᐳᑎᑦ ᐅᑯᓂᖓ—Equifax Canada, 
TransUnion ᐊᒻᒪ Dun & Bradstreet.

ᐃᓱᒪᒃᓴᖅᓯᐅᕐᓗᑎᑦ ᐊᔾᔨᒌᖏᑦᑐᓂᑦ ᐊᑐᖅᑐᐊᕐᕕᖃᕈᓐᓇᕐᒪᖔᖅᐱᑦ
ᑮᓇᐅᔭᓂᒃ ᐅᓄᖅᑐᓂᒃ ᐱᔭᕆᐊᖃᕈᕕᑦ, ᑮᓇᐅᔭᓕᕆᔨᒃᑯᑦ ᐊᖏᓐᖏᑐᐃᓐᓇᕆᐊᖃᖅᑐᑦ 
ᐊᑦᑕᕐᓇᓗᐊᕐᓂᖓᓄᑦ ᐊᑭᓕᖅᓯᔪᓐᓇᕐᓂᕆᔭᕆᐊᖃᖅᑕᑦ ᐊᑭᓕᒃᓴᕐᓂᒃ.

ᖃᖓᒃᑯᓪᓕ ᐊᑐᖅᑐᐊᕈᒪᔭᑎᑦ ᓯᓚᑖᓃᒃᑲᔭᖅᐸᑦ ᑮᓇᐅᔭᒃᑯᕕᓕᕆᔨᒃᑯᑦ 
ᐊᑐᖅᑐᐊᖅᑎᑦᑎᔪᒪᓂᕆᔭᖓᓐᓄᑦ? ᒪᓕᒡᓯᒪᒐᔭᖅᑐᑦ ᑮᓇᐅᔭᒃᑯᕕᓕᕆᔨᑦ ᖃᓄᖅ 
ᐊᑦᑕᕐᓇᖅᑎᒋᔪᒦᑦᑐᒪᖕᒪᖔᑕ ᐊᒻᒪ ᖃᓄᖅ ᓇᓗᓇᙱᑎᒋᖕᒪᒑᑕ ᑮᓇᐅᔭᓕᐊᕆᓂᐊᖅᑕᑎᑦ.

ᐃᒪᐃᒐᔪᒃᑐᑦ ᐊᒡᒍᖅᑐᖅᑕᐅᓪᓗᑎᒃ ᐊᑦᑕᕐᓇᕐᓂᐅᔪᓐᓇᖅᑐᑦ ᐊᔾᔨᒌᖏᑦᑐᓂᑦ ᐊᑐᖅᑐᐊᕐᕕᖃᕐᖢᑎᒃ. 
ᑖᒃᑯᐊ BDC-ᑯᑦ ᐊᖏᖃᑎᒌᒍᑎᓕᐅᒐᔪᒃᑐᑦ ᐊᓯᖏᓐᓂᒃ ᑮᓇᐅᔭᒃᑯᕕᓕᕆᔨᐅᔪᓂᒃ 
ᐊᑐᖅᑐᐊᖅᑎᑦᓯᖃᑕᐅᓂᐊᖅᑐᒥᒃ ᐱᓕᕆᔭᐅᔪᒧᑦ. ᑕᐃᒪᓐᓇ ᐱᔅᓇᓯᐅᔪᖅ ᐊᑐᖅᑐᐊᕈᒪᔪᖅ 
ᐊᑭᑐᔪᓂᒃ ᑮᓇᐅᔭᓂᒃ ᐱᔪᓐᓇᖁᓪᓗᒍ ᓯᕗᒧᐊᑦᑎᐊᕈᓐᓇᖁᓪᓗᒍ ᐱᔅᓇᓯᖓᓄᑦ ᐱᓕᕆᔪᒪᔭᖓᓄᑦ 
ᐸᕐᓇᐅᑎᒋᔭᖏᑦ.

ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᑦ
ᑮᓇᐅᔭᒃᑯᕕᓕᕆᔨᑦ ᐲᓐᓇᐅᔭᕈᒪᔪᑦ ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᓂᒃ, 
ᑭᓱᑐᐃᓐᓇᕐᒥᒃ ᐊᑭᖃᖅᑐᒥᒃ ᓇᓪᓕᐅᒃᑯᒫᕆᔪᓐᓇᖅᑕᕐᓂᒃ ᐊᑭᓖᔪᓐᓇᐃᓪᓕᒍᕕᑦ ᐊᑐᖅᑐᐊᖅᑕᕐᓄᑦ 
ᐊᑭᓕᓴᓂᒃ ᐊᑭᓕᐅᑎᒃᓴᐅᖔᕈᓐᓇᕋᔭᖅᑐᒥᒃ.

ᑕᐃᒪᓕ ᐊᑐᖅᑐᐊᖅᑕᕐᓄᑦ ᐊᑭᓕᒃᓴᓄᑦ ᐊᑭᓖᔪᓐᓇᐃᓪᓕᒍᕕᑦ, ᑮᓇᐅᔭᒃᑯᕕᓕᕆᔨᑦ 
ᐃᖅᑲᖅᑐᐃᕕᒃᑎᒍᑦ ᑎᒍᓯᒐᔭᖅᑐᑦ ᐱᔪᓐᓇᐅᑎᒥᒃ ᓂᐅᕐᕈᑎᖃᕈᓐᓇᖁᓪᓗᒋᑦ ᐊᑭᓖᔪᓐᓇᐃᓪᓕᒍᕕᑦ 
ᐊᑭᓕᐅᑎᒃᓴᐅᖔᖅᑐᖁᑎᖕᓂᒃ.  ᑕᒪᓐᓇ ᑭᓯᐊᓂ ᐊᑐᖅᑕᐅᕙᒃᑐᖅ ᐊᓯᖅᑯᕝᕕᖃᕈᓐᓃᖅᑎᓪᓗᒍ, 
ᐱᔾᔪᑎᒋᓪᓗᒍ ᐊᑕᖏᕐᖢᑎᒃ ᐊᑐᖅᑐᐊᕐᓂᕐᓄᑦ ᐊᓯᐅᔨᔪᐃᓐᓇᐅᖕᒪᑕ.  ᐊᓯᐅᔨᒐᔭᖅᐳᑎᑦ ᐱᔭᐅᓗᓂ 
ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᖅᑎᑕᐃᑦ.  ᐊᒻᒪ ᑮᓇᐅᔭᒃᑯᕕᓕᕆᔨᑦ ᐊᓯᐅᔨᓗᑎᒃ ᑮᓇᐅᔭᓂᒃ 
ᐊᑐᖅᑐᐊᖅᑎᑦᓯᓂᖏᓐᓄᑦ, ᑕᐃᒪᐃᒻᒪᑦ ᐊᑭᓖᔪᓐᓇᐃᓪᓕᔪᖃᖅᑎᓪᓗᒍ ᐊᑭᓕᐅᑎᒃᓴᐅᖔᖅᑎᑕᐅᔪᑦ 
ᓂᐅᕐᕈᑕᐅᒐᔪᒃᐳᑦ ᐊᓯᐅᔨᑎᓪᓗᒋᑦ ᑮᓇᐅᔭᓂᒃ.

ᐊᔾᔨᒌᖏᑦᑐᑦ ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᑦ
ᐊᑭᓕᐅᑎᒃᓴᐅᖔᕈᓐᓇᖅᑐᑦ ᐊᔾᔨᒌᖏᑦᑑᕗᑦ ᐅᓄᕐᖢᑎᒡᓗ, ᐅᑯᓂᖓ ᐱᖃᓯᐅᔾᔨᓯᒪᓪᓗᑎᒃ.

 > ᑮᓇᐅᔭᑦ ᐊᑭᓕᐅᑕᐅᔭᕆᐊᖃᖅᑐᑦ ᐃᓕᖕᓄᑦ ᐃᓯᖅᐸᓪᓕᐊᔭᕆᐊᖃᖅᑐᑦ —ᑕᐃᒪᐃᓕᒃᐸᑦ 
ᐊᑭᓕᒃᓴᕐᓂᒃ ᐊᑭᓖᔪᓐᓇᐃᓪᓕᓐᓂᕈᕕᑦ, ᑖᒃᑯᐊ ᐃᓕᖕᓂᑦ ᓂᐅᕕᖅᐸᒃᑐᑦ ᐊᑭᓖᖔᕋᔭᖅᑐᑦ 
ᑮᓇᐅᔭᒃᑯᕕᖕᒧᑦ ᐃᓕᖕᓄᑦ ᐊᑭᓕᒃᓴᕆᔭᖏᓐᓂᒃ.

 > ᐊᑭᓕᐅᑎᒃᓴᐅᖔᕐᓂᐊᕐᓗᓂ ᓇᐅᑦᑎᐅᒪᑎᑕᐃᑦ ᐊᒻᒪ ᐱᖁᔭᖅᑎᒍᑦ ᑎᒍᔭᐅᓂᖓ 
ᓂᐅᕐᕈᑕᐅᓂᐊᕐᓗᓂ ᐱᖁᑎᒋᔭᐃᑦ — ᐱᖁᑎᒋᔭᐃᑦ ᐊᒻᒪ ᐊᓯᖏᑦ ᐋᖅᑭᒡᓱᖅᓯᒪᔪᒃᑯᑦ 
ᐊᑭᓕᖅᓱᒐᕆᔭᐃᑦ ᐱᖁᑎ ᐊᖅᓵᖅᑕᐅᔾᔪᑎᒋᔪᓐᓇᖅᑕᐃᑦ ᐊᒻᒪ ᓂᐅᕐᕈᑕᐅᓗᓂ 
ᑮᓇᐅᔭᒃᑯᕕᓕᕆᔨᓂᑦ.

 > ᓂᐅᕐᕈᑎᒃᓴᑎᑦ —ᓂᐅᕐᕈᑎᒃᓴᑎᑦ, ᐱᔭᕇᖅᓯᒪᔪᑦ ᐊᒻᒪ ᐱᔭᕇᖅᓯᒪᖏᑦᑑᒐᓗᐊᑦ, 
ᐊᖅᓵᖅᑕᐅᔾᔪᑎᒋᓗᒋᑦ ᓂᐅᕐᕈᑕᐅᔪᓐᓇᖅᑐᑦ.

 > ᐃᒡᓗ ᓇᖕᒥᓂᕆᔭᐃᑦ —ᑮᓇᐅᔭᒃᑯᕕᓕᕆᔨᒃᑯᑦ ᐱᓯᒪᒃᓯᖅᐳᑦ ᐱᔪᓐᓇᐅᑎᒥᒃ 
ᓂᐅᕐᕈᑎᖃᕈᓐᓇᕐᓂᕐᒥᒃ ᓇᖕᒥᓂᕆᔭᕐᓂᒃ ᐃᒡᓗᒥᒃ.

 > ᓇᖕᒥᓂᖅ ᐊᖏᕈᑎᒋᓯᒪᔭᐃᑦ ᐊᑭᓕᖅᓯᔾᔪᑎᒋᓂᐊᕐᓗᒍ —ᓇᖕᒥᓂᖅ ᐱᔅᓇᓯᒋᔭᐃᑦ 
ᐊᑭᓕᖅᓯᔪᓐᓇᐃᓪᓕᒃᐸᑦ, ᐊᖏᕈᑎᖃᖅᓯᒪᓗᑎᑦ ᐊᑭᓖᓂᐊᕐᓂᕋᕐᓗᑎᑦ ᐊᑭᓕᒃᓴᕐᓂᒃ ᐊᑐᕐᓗᑎᒃ 
ᓇᖕᒥᓂᖅ ᐱᖁᑎᒋᔭᕐᓂᒃ (ᓲᕐᓗ, ᐃᒡᓗᕕᑦ ᐊᑭᒋᔭᖓᓂᒃ ᐊᑐᕐᓗᑎᑦ).

 > ᐊᓯᖕᓂᑦ ᐱᖓᔪᒋᔭᐅᔪᒧᑦ ᐊᑭᓕᖅᑕᐅᓂᖓ ᐊᑭᓕᒃᓴᕐᓂᒃ ᐊᑭᓖᔪᓐᓇᐃᓪᓕᑎᓪᓗᑎᑦ —
ᐊᓯᖏᓂᑦ ᐊᑭᓕᖅᑕᐅᓗᓂ (ᓲᕐᓗ ᐊᐃᑉᐸᕆᔭᕐᓄᑦ, ᐃᓚᒋᔭᕐᓄᑦ ᐅᕝᕙᓘᓐᓃᑦ 
ᑮᓇᐅᔭᖃᖅᑎᑦᓯᔨᐅᔪᒧᑦ) ᐊᖏᖅᓯᒪᓪᓗᑎᒃ ᐊᑭᓖᓂᐊᕐᓂᕋᕐᓗᑎᒃ ᐊᑭᓕᒃᓴᕐᓂᒃ 
ᐊᑭᓖᔪᓐᓇᐃᓪᓕᒍᕕᑦ.

ᖃᓄᐃᑦᑐᒥᒃ ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᒥᒃ 
ᐊᑐᐃᓐᓇᐅᑎᑦᑎᔪᓐᓇᖅᐱᑦ?
ᑭᓲᓂᖓ ᐊᑭᓖᔪᓐᓇᐃᓪᓕᒍᕕᑦ ᐊᑭᓕᐅᑎᒃᓴᐅᖔᕈᓐᓇᖅᑐᒧᑦ ᐊᑐᐃᓐᓇᐅᑎᑕᐃᑦ ᒪᓕᒃᓯᒪᓂᐊᖅᑐᖅ 
ᑭᓱᓕᕆᖃᑦᑕᕐᓂᖓᓂᒃ ᐱᔅᓇᓯᒋᔭᐃᑦ, ᒪᓕᒃᓯᒪᒐᔭᖅᑐᖅ ᒪᓕᒐᖏᓐᓂᒃ ᐊᒻᒪ ᖃᓄᐃᓕᖓᓂᕆᔭᖓᓂᒃ 
ᑮᓇᐅᔭᒃᑯᕕᓕᕆᔨᒃᑯᑦ, ᐊᒻᒪ ᒪᓕᒃᓯᒪᓗᓂ ᖃᓄᐃᑦᑐᓂᒃ ᐋᔩᕈᑎᖃᕐᓂᕆᔭᕐᓄᑦ.

ᐃᓱᐊᓂ ᐱᔭᕇᖅᑎᓪᓗᓯ, ᐊᑐᕈᓐᓇᕆᐊᖃᕋᔭᖅᑕᐃᑦ ᐊᖏᕈᑎᒋᓯᒪᔭᐃᑦ, ᐃᕝᕕᑦ ᐱᔅᓇᓯᖓᓄᑦ 
ᓇᖕᒥᓂᖃᖅᑎᓪᓗᑎᑦ ᐊᒻᒪᓗ ᐃᒻᒥᒧᑦ ᐊᖏᖅᓯᒪᑦᑎᐊᕈᑎᒋᓗᒍ. ᑕᒪᓐᓇ ᐱᒻᒪᕆᐅᕗᖅ ᐱᓗᐊᖅᑐᒥᒃ 
ᐊᑐᐃᓐᓇᐅᑎᑦᑎᑎᓪᓗᑎᑦ ᐊᑭᓕᖅᓯᔾᔪᑎᒃᓴᕐᓂᒃ ᓇᖕᒥᓂᖅ ᐱᖁᑎᒋᔭᕐᓄᑦ ᐊᖏᕈᑎᖃᖅᓯᒪᑎᓪᓗᑎᑦ.

ᓇᖕᒥᓂᖅ ᐃᒡᓗᒋᔭᕐᓂᒃ  ᐊᖏᕈᑎᒋᓯᒪᑎᓪᓗᑎᑦ ᐊᑭᓕᖅᓯᔾᔪᑎᒋᖔᕐᓂᐊᕐᓗᒍ 
ᐊᑭᓖᔪᓐᓇᐃᓪᓕᑎᓪᓗᑎᑦ ᐊᑦᑕᕐᓇᖅᐳᖅ ᐃᓚᒋᕐᓄᑦ ᐃᒡᓗᖃᕈᓐᓃᑐᐃᓐᓇᕆᐊᖃᕐᒪᑕ. ᑕᐃᒪᐃᒻᒪᑦ 
ᑐᑭᖃᖅᑐᖅ ᐊᑐᖅᑐᐊᕐᓂᕐᒧᑦ ᐃᓱᒪᓕᐅᕈᑎᒋᔭᐃᑦ ᐱᔅᓇᓯᑐᐊᕐᒧᑦ ᑐᕌᖓᒐᔭᖏᒻᒪᑦ; ᐱᖃᑎᒋᓗᒋᑦ 
ᐃᓚᑎᑦ ᐊᒻᒪ ᓇᖕᒥᓂᖅ ᐃᓱᒪᓕᐅᕆᐊᖃᖅᐳᑎᑦ ᑕᒪᑐᒧᖓ.



ᐱᒋᐊᕋᓱᓕᓵᖅᑎᓪᓗᒍ 
ᐱᔅᓇᓯᒋᔭᐃᑦ
ᓇᖕᒥᓂᖅ ᐱᔅᓇᓯᒥᒃ ᐱᒋᐊᖅᑎᑦᑎᓇᓱᒡᓗᑎᑦ 
ᐃᖅᑲᓇᐃᔭᕈᕕᑦ, ᑮᓇᐅᔭᒃᑯᕕᖕᒥᓪᓗ 
ᐊᑐᖅᑐᐊᕋᓱᖕᓂᖅ ᓄᑖᖑᓗᓂ ᐃᓕᖕᓄᑦ. 
ᐅᑯᐊ ᐃᓕᖕᓄᑦ ᐃᑲᔪᖅᓯᔾᔪᑕᐅᔪᓐᓇᖅᑐᑦ 
ᐊᑐᖅᑐᐊᕈᓐᓇᕐᓂᕐᒥᒃ 
ᐱᔪᓐᓇᕐᓂᖅᓴᐅᖁᓪᓗᑎᑦ ᑮᓇᐅᔭᓄᑦ 
ᐊᑐᕆᐊᖃᖅᑕᕐᓄᑦ.

ᖃᐅᔨᒪᑲᐅᑎᒋᔭᑎᑦ ᐊᑭᓴᖅᑐᐃᓗᑎᒃ ᐊᐅᓚᓂᕐᒥᒃ
ᓯᕗᓪᓕᖅᐹᒥ ᐱᔅᓇᓯᑖᖅᑐᑦ ᐊᑐᒐᔪᖕᒪᑕ ᐊᒃᓱᕉᓴᖕᓂᖅᓴᐅᓪᓗᑎᒃ 
ᐱᔅᓇᓯᖃᖅᑐᑐᖃᕐᓂᑦ. ᐅᖃᖃᑎᖃᕈᓐᓇᑦᑎᐊᕐᓂᖅᓴᐅᒐᔪᒃᐳᑦ ᐊᑐᓕᒪᔪᑦ 
ᐱᔅᓇᓯᒥᒃ - ᖃᐅᔨᒪᓪᓗᑎᒃ ᐅᖃᖃᑎᖃᕆᐊᒃᓴᖅ ᑮᓇᐅᔭᒃᑯᕕᓕᕆᔨᓂᒃ 
ᐊᒻᒪ ᖃᓄᖅ ᑭᐅᔭᕆᐊᒃᓴᖅ ᐊᐱᖅᑯᑕᐅᔪᓄᑦ ᓇᓗᓇᐃᖅᑎᕆᖁᔨᔪᓄᑦ 
ᖃᐅᔨᓴᐃᓕᖅᑎᓪᓗᒋᑦ ᑮᓇᐅᔭᒃᑯᕕᓕᕆᔨᑦ ᐊᑐᖅᑐᐊᖅᑕᐅᔪᒪᔪᓄᑦ 
ᑐᒃᓯᕋᐅᑎᓂᒃ.

ᐱᔅᓇᓯᖃᖅᑐᑦ ᐊᐅᓚᑦᑎᒐᔪᒃᐳᑦ ᐱᔪᒪᓂᕐᒥᒍᑦ ᐊᒻᒪ 
ᑕᐅᑐᓐᖑᐊᖅᑕᖏᑎᒍᑦ. ᐊᑐᒐᔪᒃᑐᑦ ᖃᐅᔨᒪᑲᐅᑎᒋᔭᖏᓐᓂᒃ - 
ᑕᐅᑐᓐᖑᐊᕈᓐᓇᕐᖢᑎᒡᓗ ᐊᒻᒪ ᖃᐅᔨᓴᐃᔪᓐᓇᕐᖢᑎᒃ ᐱᓕᕆᐊᕆᔭᖏᓐᓂᒃ 
ᑐᓐᖓᕕᖃᕐᓗᑎᒃ ᐅᓄᖏᑦᑐᓂᒃ ᐃᓗᓕᑯᓘᔭᕆᔭᐅᔪᓂᒃ. ᐊᒻᒪ 
ᐊᑦᑕᕐᓇᖅᑐᒃᑰᒐᔪᖕᓂᖅᓴᐅᓪᓗᑎᒃ. ᐊᒻᒪ ᐃᒻᒥᒧᑦ ᐃᒃᐱᖕᓂᐊᓂᕆᔭᖏᓐᓄᑦ 
ᐊᒃᑐᐊᓂᖃᒐᔪᒃᑐᑦ ᑕᐅᑐᓐᖑᐊᖅᑕᖏᑦ. 

4

https://www.linkedin.com/shareArticle?mini=true&url=bdc.ca/businesstransitionguide&title=Free%20eBook%3A%20Business%20transition%20planning&summary=Download%20your%20entrepreneur's%20guide%20to%20learn%20how%20to%20exit%20your%20business%20with%20confidence.&source=
https://twitter.com/home?status=Free%20entrepreneur's%20guide%20to%20business%20transition%20planning%20bdc.ca/businesstransitionguide%20via%20%40BDC_News
https://www.facebook.com/sharer/sharer.php?u=bdc.ca/businesstransitionguide
https://plus.google.com/share?url=bdc.ca/businesstransitionguide

ᑮᓇᐅᔭᒃᑯᕕᓕᕆᔨᓪᓕ, ᐃᒡᓗᐊᒍᑦ, ᐊᑐᒐᔪᖕᒪᑕ ᐊᐅᓚᑦᑎᔾᔪᑎᐅᔪᓂᒃ ᐊᒻᒪ 
ᐊᑦᑕᕐᓇᖏᓐᓂᖅᓴᒃᑰᕈᒪᕙᖕᒪᑕ. ᐱᓕᕆᐊᖃᕐᓂᖅᓴᐅᕙᒃᑐᑦ ᖃᓄᐃᓐᓂᐅᔪᓂᒃ ᐊᑐᕐᖢᑎᒃ ᐊᒻᒪᓗ 
ᑮᓇᐅᔭᑦ ᐅᓄᕐᓂᕆᔭᖏᓐᓂᒃ, ᐊᒻᒪ ᐃᒃᐱᒍᓱᖕᓂᕆᔭᖓᑦ ᐅᖓᓯᖕᓂᖅᓴᐅᕙᒃᑐᖅ ᐱᔅᓇᓯᒋᔭᕐᓄᑦ. 
ᐃᓕᓴᖅᓯᓯᒪᔪᑦ ᐱᒻᒪᕆᐅᓂᖓᓂᒃ ᐊᒃᓱᕈᕈᑎᒋᔭᑎᑦ ᐊᒻᒪ ᑕᐅᑐᓐᖑᐊᖅᑕᑎᑦ, ᑭᓯᐊᓂᓕ ᖃᐅᔨᒪᔪᑦ 
ᐱᔅᓇᓯᐅᔪᑦ ᑮᓇᐅᔭᓕᐅᑦᑎᐊᕐᓗᑎᒃ ᑐᓐᖓᕕᖃᕆᐊᖃᕐᒪᑕ. ᑮᓇᐅᔭᒃᑯᕕᓕᕆᔨᐅᔪᑦ ᐃᕐᖐᓐᓇᖅ 
ᑐᓐᖓᕕᖃᓕᕈᓐᓇᖏᑦᑐᑦ ᐃᓱᒪᒋᔭᐅᔪᓂᒃ, ᐱᓗᐊᖅᑐᒥᒃ ᐃᓱᒪᒋᔭᐅᔪᑦ ᐅᒃᐱᕐᓇᕈᑎᒃᓴᖏᑦ 
ᓵᖏᓐᓃᓐᖏᑎᓪᓗᒋᑦ.

ᑕᐃᒪᓕ ᑮᓇᐅᔭᒃᑯᕕᖕᒥᑦ ᐊᑐᖅᑐᐊᖅᑎᑕᐅᔪᒪᒍᕕᑦ, ᑐᑭᓯᔪᒃᓴᐅᕗᑎᑦ ᑮᓇᐅᔭᒃᑯᕕᓕᕆᔨᑦ 
ᐃᓱᒪᒋᔭᖏᑦ ᓇᑭᓐᖔᕐᒪᖔᑕ ᐊᒻᒪ ᑭᓱᓂᒃ ᐱᔪᒪᖕᒪᖔᑕ ᐃᓕᖕᓂᑦ ᐃᓱᒪᓕᐅᕈᓐᓇᖁᓪᓗᒋᑦ 
ᐊᑐᖅᑐᐊᖅᑎᑦᑎᓂᕐᒧᑦ ᐃᓕᖕᓄᑦ.

ᑕᐃᒪᓐᓇ ᐱᓕᕆᔭᕆᐊᖃᖅᐳᑎᑦ ᑲᒪᒋᓗᒋᑦ ᓇᖕᒥᓂᖅ ᐱᔅᓇᓯᖃᖅᑎᓪᓗᑎᑦ ᖃᐅᔨᓴᐃᑦᑎᐊᕐᓗᑎᑦ 
ᕿᒥᕐᕈᓇᑦᑎᐊᕐᓗᑎᒡᓗ ᐸᕐᓇᐃᑦᑎᐊᕐᓗᑎᓪᓗ ᐱᓕᕆᐊᕆᔪᒪᔭᕐᓂᒃ.

ᓴᓇᓂᖅ ᐅᒃᐱᕆᔭᐅᔪᓐᓇᐅᑎᓂᒃ
ᑕᐃᒪᓕ ᐱᒋᐊᓕᓵᖅᑎᓪᓗᒍ ᐱᔅᓇᓯᒋᔭᐃᑦ ᓱᓕ ᑮᓇᐅᔭᓕᐅᑦᑎᐊᓐᖏᑎᓪᓗᒍ ᐅᕝᕙᓘᓐᓃᑦ 
ᑮᓇᐅᔭᓕᐅᓐᖏᑎᓪᓗᒍ, ᐱᒻᒪᕆᐅᓂᖅᓴᐅᕗᖅ ᑕᑯᒃᓴᐅᑎᑦᑎᒍᕕᑦ ᐅᒃᐱᕆᔭᐅᔪᓐᓇᐅᑎᒋᔭᕐᓂᒃ 
ᐊᒻᒪ ᖃᓄᐃᒻᒪᑦ ᐊᑐᖅᑐᐊᖅᑎᑕᐅᔭᕆᐊᖃᕐᒪᖔᖅᐱᑦ ᓇᓗᓇᐃᖅᓯᔾᔪᑎᓂᒃ. ᑕᐃᒪᓐᓇ ᑐᑭᖃᖅᑐᖅ 
ᐃᓘᓐᓇᖏᑦ ᐱᓯᒪᓗᒋᑦ - ᖃᐅᔨᒪᑦᑎᐊᕐᓗᒋᓪᓗ ᑮᓇᐅᔭᓕᐅᕈᑎᒋᓂᐊᖅᑕᑎᑦ, ᐊᑭᑦᑐᕋᐅᑎᔪᓂᒃ 
ᓂᐅᕐᕈᑎᖃᕐᓗᑎᑦ ᐅᕝᕙᓘᓐᓂᑦ ᐱᔨᑦᓯᕋᕈᑎᖃᕐᓂᕐᒥᒃ ᐊᑐᐃᓐᓇᐅᑎᑦᑎᓗᑎᑦ, ᐊᒻᒪ ᓇᖕᒥᓂᖅ 
ᐅᒃᐱᕆᓗᑎᑦ ᑕᑎᒋᔭᐅᔪᓐᓇᕐᓗᑎᑦ ᐊᓂᒍᐃᔪᓐᓇᕐᓂᕆᔭᕐᓂᒃ ᐊᒃᓱᕈᓐᓇᖅᑐᓂᒃ ᐅᕝᕙᓘᓐᓃᑦ 
ᐅᑎᕐᔭᕆᐊᕈᑎᐅᕙᒃᑐᓂᒃ.

ᐅᑯᐊ ᐃᖅᑲᐅᒪᔭᕆᐊᖃᖅᑐᑦ, ᑲᑎᒪᖃᑎᒋᓂᐊᖅᑎᓪᓗᒍ ᑮᓇᐅᔭᒃᑯᕕᓕᕆᔨ ᐅᖃᖃᑎᒋᓗᒍ 
ᐊᑐᖅᑐᐊᕈᒪᔭᕐᓄᑦ ᑐᒃᓯᕋᐅᑎᒋᔭᕐᓂᒃ.

ᐊᑐᕐᓗᑎᑦ ᐱᓪᓚᕆᒃᑐᓂᒃ ᐊᒻᒪ ᓈᓴᐅᑎᓂᒃ— ᐃᑲᔪᖅᑐᖅᑕᐃᓐᓇᕆᓗᒋᑦ ᖃᐅᔨᔭᐅᔪᑦ 
ᐊᒻᒪ ᖃᓄᐃᓐᓂᐅᓂᕋᖅᑕᐅᔪᑦ ᖃᐅᔨᓴᐃᔨᓄᑦ ᑕᖅᑲᒃᑯᓇᓐᖔᖅᑐᑦ ᐱᖓᔪᒋᔭᐅᔪᓂᓐᖔᖅᑐᑦ. 
ᐅᖃᐅᓯᖃᕈᕕᑦ ᐊᓯᔾᔨᖅᐸᓪᓕᐊᓂᐅᔪᓂᒃ ᐅᕝᕙᓘᓐᓃᑦ ᕿᒥᕐᕈᓇᒡᓗᒍ ᖃᐅᔨᓴᕈᕕᐅᒃ 
ᓂᐅᕐᕈᑎᒃᓴᖃᕈᓐᓇᕐᓂᕆᔭᐃᑦ, ᐱᖃᓯᐅᔾᔨᓯᒪᓂᐊᖅᐳᑎᑦ ᖃᐅᔨᓴᖅᑕᐅᓂᑯᓂᒃ 
ᖃᓄᐃᓐᓂᐅᓂᕋᖅᑕᕐᓄᑦ.

ᐊᐅᓪᓗᔾᔨᓗᑎᑦ ᐊᑕᐅᓯᕐᒥᒃ ᐱᓕᕆᐊᖃᕐᓂᕐᒥᒃ— ᑮᓇᐅᔭᒃᑯᕕᓕᕆᔨᑦ ᐱᔪᒪᕙᖕᒪᑕ ᐊᑕᐅᓯᕐᒥᒃ 
ᓇᓗᓇᐃᖅᓯᒪᑦᑎᐊᖅᑐᒥᒃ ᐱᔭᕇᖅᓯᒪᑦᑎᐊᖅᑐᒥᒃ ᐃᓱᒪᒋᔭᐅᔪᒥᒃ ᐱᔪᒪᖏᓐᓂᖅᓴᐅᓪᓗᑎᒃ 
ᐱᐅᔫᑎᐊᓗᖕᓂᒃ ᓇᓗᓈᕿᔪᓂᒃ ᐊᑐᖅᑕᐅᔪᓐᓇᖅᑐᓂᒃ.

ᑐᑭᓯᓇᑦᑎᐊᕐᓗᑎᑦ ᓇᓗᓇᐃᖅᓯᒪᑦᑎᐊᕐᓗᑎᑦ— ᑮᓇᐅᔭᒃᑯᕕᓕᕆᔨᑦ 
ᖃᐅᔨᒪᒐᔭᖏᒻᒪᑕ ᐱᓕᕆᐊᕆᔭᕐᓂᒃ, ᑕᐃᒪᐃᒻᒪᑦ ᑕᐃᒎᓯᕈᓘᔮᓗᖏᓐᓂᒃ ᐱᓕᕆᕕᐅᑉ 
ᐊᑐᖏᓪᓗᑎᑦ, ᓇᐃᓈᖅᑎᖅᓯᒪᔪᖁᑎᖏᓐᓂᒡᓗ ᐱᔭᕐᓂᖏᑦᑐᓂᒃ ᐃᓗᓕᑯᓘᔭᖏᓐᓄᑦ 
ᓇᓗᓇᐃᖅᑎᕆᔾᔪᑎᖃᖏᓪᓗᑎᑦ.

ᑕᑯᑎᓪᓗᒍ ᖃᐅᔨᓴᖅᓯᒪᔭᒃᑯᑦ ᖃᐅᔨᓯᒪᔭᕐᓂᒃ— ᑕᑯᒃᓴᐅᑎᑦᑎᓗᑎᑦ ᓇᐅᒃᑯᓕᒫᖅ 
ᕿᒥᕐᕈᓇᓚᐅᕐᓂᕆᔭᕐᓂᒃ ᖃᐅᔨᓴᐃᓪᓗᑎᒃ ᐱᓕᕆᐊᕆᔭᕐᓄᑦ ᐊᒻᒪ ᐸᕐᓇᐅᑎᖃᕐᓂᕐᓄᑦ 
ᓇᐅᑦᑎᐅᒪᔾᔪᑎᒃᓴᐅᓂᐊᖅᑐᓄᑦ. ᐅᖃᐅᓯᕆᓗᒋᓪᓗ ᑭᖑᓂᑦᑎᓐᓂ ᐊᑐᖅᓯᒪᔭᑎᑦ ᐊᒻᒪ 
ᓯᕗᒧᐊᑦᑎᐊᖅᓯᒪᓂᑯᑦ ᐃᑲᔪᖅᓯᓂᐊᕐᒪᑦ ᐊᑐᖅᑐᐊᕋᓱᒃᑕᕐᓄᑦ.  

ᓇᓗᓇᐃᖅᓯᓗᑎᑦ ᖃᓄᖅ ᐊᑭᓕᒃᓴᖅᑖᕐᓂᒃ ᐊᑭᓕᖅᓱᐃᓂᐊᕐᒪᖔᖅᐱᑦ—
ᑮᓇᐅᔭᓕᐊᕆᓂᐊᖅᑕᕐᓄᑦ ᓇᓕᖅᑯᑦᑕᖅᓯᒪᔭᑎᑦ ᓯᕗᓂᒃᓴᒧᑦ ᓇᓗᓇᐃᖅᓯᓯᒪᑦᑎᐊᕐᓗᑎᒃ 
ᑕᑯᒃᓴᐅᑎᑦᑎᓗᑎᒃ ᑮᓇᐅᔭᓕᐊᕆᓂᐊᖅᑕᕐᓂᒃ ᐊᒻᒪ ᑮᓇᐅᔭᒃᑯᕕᖕᒧᐊᕐᓂᐊᖅᑐᓂᒃ. 
ᑖᒃᑯᐊ ᓇᓕᖅᑯᑦᑕᖅᓯᒪᔪᑦ ᐱᓪᓚᑦᑖᖑᓗᑎᒃ ᐊᒻᒪ ᑐᓴᒐᒃᓴᖁᑎᖃᕐᓗᑎᒃ ᐱᓪᓚᕆᑦᑐᓂᑦ 
ᖃᓄᐃᓐᓂᐅᓚᐅᖅᑐᓄᑦ ᑐᓴᒐᒃᓴᓂᓐᖔᖅᑐᓂᑦ. ᐅᔾᔨᖅᓱᑦᑎᐊᕐᓂᐊᖅᐳᑎᑦ ᖃᓄᐃᓐᓂᐅᓂᕋᖅᑕᑎᑦ 
ᐃᓕᔭᐅᓯᒪᓂᐊᕋᕕᑦ ᐱᓪᓗᒍ ᑭᖑᓪᓕᕐᒥ Google-ᑯᑦ ᐅᕝᕙᓘᓐᓃᑦ Amazon-ᑯᑦ.

ᐱᔅᓇᓯᒋᔭᕐᓄᑦ ᐊᒃᑐᐊᓂᖃᐃᓐᓇᕐᓗᑎᑦ— ᐃᔨᒋᓂᖅᓴᐅᖏᓐᓇᕐᓗᑎᑦ ᐅᒃᐱᕐᓇᕈᑎᒋᔭᕐᓄᑦ 
ᓇᓗᓇᐃᖅᓯᔾᔪᑎᓄᑦ. ᐱᐅᔪᖅ ᐊᒃᓱᕈᕈᑎᖃᕐᓗᓂ ᐱᔅᓇᓯᒋᔭᕐᓂᒃ, ᑭᓯᐊᓂᓕ ᐱᓪᓚᕆᒃᑐᓂᒃ 
ᓈᓴᐅᑎᓂᒃ ᐊᑐᕆᐊᖃᕋᕕᑦ ᑕᐃᒪᓐᓇ ᐊᑐᖅᑐᐊᖅᑎᑕᐅᔪᓐᓇᕐᓂᐊᕋᕕᑦ ᑮᓇᐅᔭᓂᒃ.

ᐱᔅᓇᓯᒋᔭᕐᓄᑦ ᐸᕐᓇᐅᑎᑎᑦ
ᐅᖃᐅᓯᕆᔪᓐᓇᕆᐊᖃᕋᕕᒋᑦ ᓇᓗᓇᐃᖅᑎᕐᓗᒋᑦ ᐃᓘᓐᓇᖏᑦ ᐱᔾᔪᑎᒋᔭᑎᑦ ᑕᑯᓐᓇᖃᑦᑕᐅᑎᓗᓯ 
ᑲᑎᒪᑎᓪᓗᓯ. ᓇᓗᓇᐃᖅᓯᒪᑦᑎᐊᕐᓗᑎᒃ ᑐᑭᓯᓇᑦᑎᐊᕆᐊᖃᖅᑐᑦ ᐃᓗᐊᓂ ᑎᑎᕋᖅᓯᒪᓗᑎᒃ 
ᐊᑐᖅᑐᐊᕈᒪᔾᔪᑎᕕᑦ ᑐᒃᓯᕋᐅᑎᖏᓐᓂ. ᐱᒻᒪᕆᐅᓂᖅᐹᖑᔪᖅ ᑐᒃᓯᕋᐅᑎᓕᐊᕐᓂ ᐱᔅᓇᓯᒋᔭᕐᓄᑦ 
ᐸᕐᓇᐅᑎᖁᑎᑎᑦ. BDC-ᑯᑦ ᐊᑭᖃᖏᑦᑐᒃᑯᑦ ᐊᑐᐃᓐᓇᐅᑎᑦᑎᕙᒃᑐᑦ ᐱᔅᓇᓯᒧᑦ ᐸᕐᓇᐅᑎᓄᑦ 
ᑎᑎᕋᕐᕕᒃᓴᒥᒃ ᑖᓐᓇ ᐱᒻᒪᕆᐅᒐᔭᖅᑐᖅ ᐊᑐᕈᕕᐅᒃ.

ᓇᓗᓇᐃᖅᓯᒪᑦᑎᐊᖅᑐᑦᓴ ᐱᔅᓇᓯᒧᑦ ᐸᕐᓇᐅᑎᑦ ᐃᒪᐃᑦᑐᓂᒃ ᐃᓗᓕᖏᑦ ᐱᖃᓯᐅᔾᔨᓯᒪᕙᒃᐳᑦ.

ᐊᐅᓚᑦᓯᔨᓄᑦ ᓇᐃᓈᖅᓯᒪᔪᑦ

ᐱᐅᓗᑎᒃ ᓇᐃᓈᖅᓯᒪᔪᑦ ᑐᑭᓯᓇᑦᑎᐊᕐᓗᑎᒃ ᐅᓂᒃᑳᑦ. ᓇᐃᓈᖅᓯᒪᔪᓂᒃ ᓇᓗᓇᐃᖅᓯᔾᔪᑎᖃᕐᓗᑎᒃ 
ᐅᑯᓂᖓ:

 > ᑭᓱᓕᕆᔨᐅᖕᒪᖔᑦ ᐱᓕᕆᕕᖁᑎᒋᔭᐃᑦ

 > ᓂᐅᕐᕈᑎᒃᓴᑦ ᐊᒻᒪ ᐱᔨᑦᓯᕈᑎᑦ ᐊᑐᐃᓐᓇᐅᑎᑕᑎᑦ ᐅᕝᕙᓘᓐᓃᑦ ᐸᕐᓇᐅᑎᑎᑦ 
ᐊᑐᐃᓐᓇᐅᑎᑦᑐᒪᓪᓗᒋᑦ

 > ᐊᑭᑦᑐᕋᐅᑎᒋᔾᔪᑎᒋᔭᑎᑦ ᐊᑭᖓᑕ ᐊᑐᖅᑕᐅᔪᓐᓇᕐᓂᖓ

 > ᐅᓄᕐᓂᕆᔭᖏᑦ ᐊᑐᖅᑐᐊᕈᒪᔭᑎᑦ ᐊᒻᒪ ᖃᓄᐃᒻᒪᑦ ᑕᐃᒪᐃᒻᒪᖔᑦ

 > ᑕᑎᒋᔭᐅᔪᓐᓇᐅᑎᑎᑦ ᐅᒃᐱᕆᔭᐅᔪᓐᓇᐅᑎᑎᑦ

ᓇᓗᓇᐃᖅᓯᔾᔪᑎᑦ ᑲᒻᐸᓂᕕᑦ ᒥᒃᓵᓄᑦ

ᑕᕝᕙᓂ ᓇᓗᓇᐃᖅᑎᕆᔭᕆᐊᖃᖅᐳᑎᑦ ᑲᒻᐸᓂᕕᑦ ᒥᒃᓵᓄᑦ, ᐱᖃᓯᐅᑎᓪᓗᒋᑦ ᐅᑯᐊ:

 > ᑲᒻᐸᓂᕕᑦ ᐊᑎᖓ, ᑐᕌᕈᑎᖓ ᐊᒻᒪ ᐱᖁᔭᖅᑎᒍᑦ ᖃᓄᐃᓕᖓᖕᒪᖔᑦ (ᐃᓄᑑᓪᓗᑎᑦ 
ᓇᖕᒥᓂᕆᖕᒪᖔᖅᐱᐅᒃ ᐱᔅᓇᓯᐅᔪᖅ, ᑕᐱᖃᕐᓗᑎᑦ ᐱᔅᓇᓯᐅᖕᒪᖔᑦ, ᑯᐊᐳᕇᓴᐅᖕᒪᖔᑦ 
ᐅᕝᕙᓘᓐᓃᑦ ᐃᑲᔪᖃᑎᒌᖕᓂᒃᑰᕐᒪᖔᑦ ᓱᕐᓗ ᑯᐊᐸᑎᒃᑯᑦ)

 > ᐅᓪᓗᐊ ᑲᒻᐸᓂᕕᑦ ᓴᖅᑭᑕᐅᓚᐅᕐᓂᖓᑕ

 > ᑭᓱᓕᕆᔨᐅᖕᒪᖔᑦ

 > ᑕᐅᑐᓐᖑᐊᖅᑕᑦ, ᑐᕌᒐᒃᓴᑦ, ᐅᐸᓗᖓᐃᔭᐅᑎᑦ ᐊᒻᒪ ᑎᑭᓐᓇᓱᐊᕐᓂᐊᖅᑕᑎᑦ  

https://www.bdc.ca/en/articles-tools/entrepreneur-toolkit/templates-business-guides/pages/business-plan-template.aspx?utm_campaign=how-to-get-a-business-loan&utm_medium=ebook&utm_source=ebook&utm_content=text-link
https://www.bdc.ca/en/articles-tools/entrepreneur-toolkit/templates-business-guides/pages/business-plan-template.aspx?utm_campaign=how-to-get-a-business-loan&utm_medium=ebook&utm_source=ebook&utm_content=text-link

ᒥᐊᓂᖅᓯᔨᑦ ᐊᖓᔪᖅᑲᐅᑎᑦ ᐱᓕᕆᔨᑦ

ᐱᓕᕆᐊᕆᔭᐃᑦ ᐱᐅᔪᐊᓘᔪᓐᓇᖅᑐᖅ, ᑭᓯᐊᓂᓕ ᑮᓇᐅᔭᒃᑯᕕᓕᕆᔨ ᖃᐅᔨᒪᔭᕆᐊᖃᖅᑐᖅ 
ᐊᐅᓚᓂᖃᑦᑎᐊᕐᓂᐊᕐᒪᖔᑦ ᓯᕗᒧᐊᑦᑎᐊᕐᓗᓂ.  ᐊᖏᖅᑕᐅᔾᔪᑎᖃᕋᓱᐊᕐᓗᑎᑦ ᐃᒻᒥᓂᒃ ᐊᒻᒪ 
ᐃᖅᑲᓇᐃᔭᖅᑎᒋᔭᑎᑦ ᑐᓴᒐᒃᓴᓂᒃ ᐃᒪᐃᑦᑐᓂᒃ ᐊᑐᐃᓐᓇᐅᑎᑦᑎᓗᑎᑦ:

 > ᐊᑐᓂ ᐃᖅᑲᓇᐃᔭᖅᑎᑦ ᑭᓱᓕᕆᔨᐅᖕᒪᖔᑕ (ᐊᖓᔪᖅᑳᖑᖕᒪᖔᑦ, ᑮᓇᐅᔭᓕᕆᔨᓄᑦ 
ᐊᐅᓚᑦᑎᔨᐅᖕᒪᖔᑦ, ᑐᖏᓕᕆᖕᒪᖔᒍ ᐊᖓᔪᖅᑳᖓᑦᑕ ᓂᐅᕐᕈᑎᒃᓴᓕᕆᔨᐅᑉ ᐊᒻᒪ 
ᓂᐅᕕᐊᒃᓴᓂᒃ ᑲᒪᔨᐅᑉ)

 > ᐃᕝᕕᑦ ᐱᓕᕆᓕᒪᔭᑎᑦ ᐊᑐᖅᓯᒪᔭᑎᑦ ᐊᒻᒪ ᐊᔪᓐᖏᑕᑎᑦ ᐊᒻᒪᓗ ᐃᖅᑲᓇᐃᔭᖅᑎᕕᑦ 
ᑭᓱᓕᕆᔨᐅᓂᖏᑦ ᐊᔪᓐᖏᑕᖏᑦ (ᐊᑐᖅᓯᒪᔭᑎᑦ ᐅᖃᐅᓯᕆᑦᑎᐊᕐᓗᒋᑦ ᐊᒃᑐᐊᓂᖃᖅᑐᑦ 
ᐱᓕᕆᐊᒧᑦ)

 > ᐊᑕᖏᕐᓗᓯ ᐃᓕᓐᓂᐊᖅᓯᒪᓂᕆᔭᓯ ᐊᒻᒪ ᐊᓯᖏᑦ ᐃᓕᓴᕆᔭᐅᔾᔪᑎᒋᓯᒪᔭᓯ

ᑐᕌᒐᒃᓴᕆᔭᐃᓪᓕ ᑕᑯᒃᓴᐅᑎᑦᑎᖁᓪᓗᑎᑦ ᐊᑐᓂ ᐃᓚᒋᔭᐅᔪᑦ ᐃᖅᑲᓇᐃᔭᖅᑎᓄᑦ ᖃᓄᖅ 
ᐃᑲᔪᖅᓯᖃᑦᑕᕐᒪᖔᑕ ᐱᓕᕆᔪᓐᓇᕐᓂᖓ ᐊᑐᕐᓗᒍ ᖃᓄᕐᓕ ᑲᑐᔾᔨᖃᑦᑕᕐᒪᖔᑕ ᐃᖅᑲᓇᐃᔭᖅᑎᐅᔪᑦ 
ᖃᐅᔨᒪᓂᖏᑦ ᐊᒻᒪ ᐱᓕᕆᓕᒪᓂᖏᑦ ᐊᑐᖅᑕᐅᓪᓗᑎᒃ ᓯᕗᒧᐊᑦᑎᐊᖁᓪᓗᒍ ᓇᖕᒥᓂᖁᑎᒋᔭᐃᑦ 
ᐱᔅᓇᓯᐅᔪᖅ.

ᓂᐅᕐᕈᑎᒋᓇᓱᐊᖅᑕᕐᓄᑦ ᐸᕐᓇᐅᑎᑦ

ᓂᐅᕐᕈᑎᒋᓇᓱᐊᖅᑕᕐᓄᑦ ᐸᕐᓇᐅᑎᑎᑦ ᑭᐅᓯᓯᒪᔭᕆᐊᖃᖅᑐᑦ ᐅᑯᓄᖓ ᐊᐱᖅᑯᑕᐅᔪᓄᑦ.

 > ᓇᓗᓇᖏᔾᔪᑎᑕᖃᖅᐹ ᓂᐅᕐᕈᑎᒋᓇᓱᐊᖅᑕᑎᑦ ᓂᐅᕕᖅᑕᐅᔪᒪᓂᖏᓐᓂᒃ ᐅᕝᕙᓘᓐᓃᑦ 
ᐱᔨᑦᓯᕈᑎᒋᓇᓱᐊᖅᑕᑎᑦ?

 > ᑭᓇᒃᑯᓐᓂᒃ ᐊᑭᓴᖅᑐᐃᔪᓂᒃ ᐱᑕᖃᖅᐸ? ᖃᓄᑎᒋᓗ ᐊᑭᓴᖅᑐᐃᔪᓂᒃ ᓂᐅᕕᐊᒃᓴᖃᖅᑐᓂᒃ 
ᐱᑕᖃᖅᐸ? ᑭᓇᒃᑯᓪᓗ ᑭᐅᓂᐊᖅᐸᑦ?

 >ᖃᓄᕐᓕ ᐅᓄᖅᑎᒋᔭᕆᐊᖃᖅᐸᑦ ᐱᔨᑦᓯᕐᓂᐊᖅᑕᑎᑦ ᓂᐅᕕᖃᑦᑕᕐᓂᐊᑐᓪᓗ ᐃᓕᖕᓂᑦ? 
ᖃᓄᐃᒻᒪᑦ ᐃᓕᖕᓂᑦ ᓂᐅᕕᖔᖃᑦᑕᕐᓂᐊᖅᐸᑦ ᐊᓯᖕᓂᑦ ᐊᑭᓴᖅᑐᖅᑎᒋᔭᕐᓂᐅᓐᖏᖔᖅᑐᖅ?

ᐱᖃᓯᐅᔾᔨᓯᒪᑦᑎᖃᕆᐊᖃᖅᑐᑦ ᓇᓗᓇᐃᖅᓯᔾᔪᑎᓂᒃ ᓴᙱᓂᕐᓂᒃ, ᓴᓐᖐᓐᓂᕐᓂᒃ, ᐱᕕᒃᓴᓂᒃ 
ᐊᒻᒪ ᐊᑦᑕᕐᓇᕋᔭᖅᑐᓂᒃ ᑕᐃᔭᐅᔪᑦ (SWOT-ᒥᒃ) ᖃᐅᔨᓴᕈᑕᐅᓂᐊᕐᓗᑎᒃ ᓴᙱᓂᕆᔭᕐᓂᒃ, 
ᓴᓐᖐᓐᓂᕆᔭᕐᓂᒃ ᐱᕕᒃᓴᐅᔪᓂᒃ ᐊᒻᒪ ᐊᑦᑕᕐᓇᕋᔭᖅᑐᓂᒃ ᑕᐃᒪᐃᒻᒪᑦ ᑕᐃᔭᐅᓚᕆᕗᖅ ᖃᓪᓗᓈᑎᑐᑦ 
(ᕿᒥᕐᕈᓇᒍᑎᐅᔪᓂᒃ “SWOT”).

ᓴᓇᓂᕐᒧᑦ ᐸᕐᓇᐅᑎᑎᑦ

ᐱᓕᕆᔭᕆᐊᖃᖅᑕᕐᓂᒃ ᐱᓕᕆᔾᔪᑎᖃᑦᑎᐊᕋᓗᐊᖅᐲᓐ ᐊᒻᒪ ᐱᔨᑦᓯᕈᑎᖃᕈᓐᓇᑦᑎᐊᕋᓗᐊᖅᐲᑦ 
ᓂᐅᕐᕈᑎᒃᓴᕆᔭᕐᓄᑦ ᓇᓚᐅᑦᑖᖅᓯᒪᔪᑦ ᒪᓕᒡᓗᒋᑦ.  

ᐃᖅᑲᓇᐃᔭᖅᑎᖃᓂᕐᒧᑦ ᐸᕐᓇᐅᑎᑎᑦ

ᐃᖅᑲᓇᐃᔭᖅᑎᒋᔭᕆᐊᖃᖅᑕᕐᓂᒃ ᐃᖅᑲᓇᐃᔭᖅᑎᑖᕈᓐᓇᖅᐲᑦ ᓄᖅᑲᖏᓪᓗᑎᒃ ᐊᒻᒪ 
ᐱᕙᓪᓕᐊᑎᑦᑐᓐᓇᖅᐱᒋᑦ ᐃᓕᓐᓂᐊᖅᑎᓪᓗᒋᑦ ᐃᖅᑲᓇᐃᔭᖅᑎᒋᔭᕆᐊᖃᖅᑕᑎᑦ?

ᑮᓇᐅᔭᓕᕆᓂᕐᒧᑦ ᐸᕐᓇᐃᓂᖅ

ᑖᒃᑯᐊ ᑎᑎᕋᖅᓯᒪᔪᑦ ᑮᓇᐅᔭᓕᐅᖅᑕᐅᓂᐊᖅᑐᓄᑦ ᓇᓚᐅᑦᑖᕈᑎᐅᔪᓂᒃ ᐅᖃᐅᓯᖃᖅᑐᑦ 
ᐊᑐᖅᑕᐅᒐᔭᖅᑐᓂᒃ ᐊᕐᕌᒎᖕᓄᑦ ᒪᕐᕉᖕᓄᑦ ᑎᑭᓪᓗᒋᑦ ᐊᕐᕌᒎᑦ ᐱᖓᓱᑦ, ᐱᖃᓯᐅᑎᓪᓗᒋᑦ ᑐᓴᒐᒃᓴᑦ 
ᓇᓗᓇᐃᖅᑎᕆᔪᑦ ᓇᓚᐅᑦᑖᕈᑎᖕᓂᒃ. ᐊᒻᒪ ᓱᓕ, ᓇᓚᐅᑦᑖᕈᑎᐅᔪᑦ ᑐᓐᖓᕕᖃᑦᑎᐊᕆᐊᖃᖅᑐᑦ 
ᖃᓄᐃᓐᓂᐅᔪᓂᒃ, ᐃᑲᔪᖅᑕᐅᓗᑎᒃ ᓂᐅᕕᖃᑦᑕᖅᑐᓄᑦ ᖃᐅᔨᓴᕈᑎᐅᓚᐅᖅᑐᓂᒃ ᐊᒻᒪ 
ᐅᒃᐱᕐᓇᕈᑎᓄᑦ ᑐᓴᒐᒃᓴᖁᑎᒋᔭᐅᔪᓂᒃ.

ᐅᐃᒍᓕᖅᓱᐃᔾᔪᑎᑦ

ᐅᐃᒍᖃᕐᓗᑎᒃ ᐸᕐᓇᐅᑎᑎᑦ ᑎᑎᕋᖅᓯᒪᔪᑦ ᐊᑑᑎᖃᒻᒪᕆᒃᐳᖅ.  ᓄᑖᓂᒃ ᐃᓚᓯᓯᒪᖏᑦᑐᑦ 
ᑐᓴᒐᒃᓴᓂᒃ ᐸᕐᓇᐅᑎᒧᑦ, ᑭᓯᐊᓂᓕ ᓇᓗᓇᐃᖅᓯᔾᔪᑎᒃᑲᓐᓂᑐᐃᓐᓇᐃᑦ ᐱᐅᓯᒋᐊᖅᑎᑦᑎᔾᔪᑕᐅᓪᓗᓂ 
ᑐᓴᒐᒃᓴᖁᑎᖕᓂᒃ ᐅᒃᐱᕐᓇᕐᓂᖅᓴᐅᓕᖁᓪᓗᒋᑦ ᓇᓗᓇᐃᖅᓯᓯᒪᓂᖅᓴᐅᓪᓗᑎᒃ ᐃᓗᓕᖏᓐᓂᒃ 
ᐸᕐᓇᐅᑎᕕᑦ, ᓲᕐᓗ ᐃᒪᐃᑦᑐᓂᒃ ᑐᓴᒐᒃᓴᖃᕐᓗᓂ: 

 > ᓇᐃᓈᖅᓯᒪᔪᑦ ᐅᓂᒃᑳᖅᓯᒪᔪᑦ ᑭᓇᐅᓂᖏᓐᓂᒃ ᑭᓱᓕᕆᔨᐅᓂᖏᓐᓂᒃ ᐊᐅᓚᑦᓯᔨᐅᔪᑦ 
ᐃᖅᑲᓇᐃᔭᖅᑎᑎᑦ

 > ᓂᐅᕐᕈᑎᖃᓂᕐᒧᕐᑦ ᖃᐅᔨᓴᕈᑎᐅᓯᒪᔪᑦ ᐊᒻᒪᓗ ᐊᓯᖏᓐᓄᑦ ᖃᐅᔨᓴᕈᑕᐅᓯᒪᔪᑦ ᐃᑲᔪᖅᑐᐃᓯᒪᔪᑦ 
ᖃᐅᔨᓯᒪᔭᕐᓂᒃ

 > ᓱᓕᓂᖏᓐᓄᑦ ᓇᓗᓇᖏᔾᔪᑎᑦ ᐋᖅᑭᒃᓱᖅᓯᒪᔭᕐᓄᑦ ᐊᒻᒪ ᖃᓄᐃᓐᓂᐅᓂᐊᖅᑐᒋᔭᕐᓄᑦ

 > ᐱᔨᑦᓯᖅᑕᐅᔪᑦ ᓂᐅᕕᖃᑦᑕᖅᑐᓪᓘᓐᓃᑦ ᐃᓕᖕᓂᑦ ᐅᖃᐅᓯᕆᖃᑦᑕᖅᓯᒪᔭᖏᑦ



ᑮᓇᐅᔭᑦ 
ᐊᑐᖅᑐᐊᕐᓂᐊᖅᑕᑎᑦ 
ᐱᒍᕕᒋᑦ
ᐱᒻᒪᕆᐅᕗᖅ ᓴᓐᖏᔪᒃᑯᑦ 
ᐱᓕᕆᖃᑎᖃᐃᓐᓇᕐᓂᕆᔭᐃᑦ ᑮᓇᐅᔭᒃᑯᕕᓕᕆᔨᓂᒃ 
ᑐᓂᔭᐅᓚᐅᖅᑎᓪᓗᑎᑦ ᑮᓇᐅᔭᓂᒃ 
ᐊᑐᖅᑐᐊᕐᓂᐊᖅᑕᕐᓂᒃ.

ᑮᓇᐅᔭᒃᑯᕕᓕᕆᔨᖁᑎᒋᔭᐃᑦ ᑐᓴᐅᒪᑎᑕᐅᑦᑎᐊᖏᓐᓇᕆᐊᓕᒃ 
ᐱᕙᓪᓕᐊᓂᕆᔭᖓᓂᒃ ᑲᒻᐸᓂᖁᑎᕕᑦ; ᑖᓐᓇᓗ ᐅᖃᐅᔾᔨᒋᐊᑦᑎᐊᕈᓐᓇᕐᒪᑦ 
ᐊᒻᒪ ᐅᖃᕐᕕᕐᒃᓴᓂᒃ ᖃᐅᔨᒪᑦᑎᐊᕐᒪᑦ. ᑮᓇᐅᔭᒃᑯᕕᓕᕆᔨ 
ᐅᖓᕙᕆᐊᖅᓯᔪᓐᓇᕐᒥᖕᒪᑦ ᑮᓇᐅᔭᖃᖅᑎᑦᓯᒃᑲᓐᓂᕐᓗᓂ ᓯᕗᓂᒃᓴᒥ 
ᐱᕈᖅᐸᓪᓕᐊᖁᓪᓗᒋᑦ ᐱᓕᕆᐊᑎᑦ.

5

ᓴᙱᔪᒥᒃ ᐱᓕᕆᖃᑎᖃᕈᓐᓇᕐᓂᕐᒥᒃ ᐱᕈᖅᓴᐃᔪᓐᓇᖅᐳᑎᑦ ᑮᓇᐅᔭᓕᕆᔾᔪᑎᓂᒃ ᑎᑎᕋᖅᓯᒪᔪᓂᒃ 
ᑐᓂᖃᑦᑕᕐᓗᒍ ᐊᒻᒪᓗ ᐊᓯᖏᓐᓂᒃ ᐅᓂᒃᑳᓕᐅᖅᓯᒪᔪᓂᒃ ᑐᓂᔭᕆᐊᓕᖕᓂᒃ ᑭᖑᕙᖅᓯᒪᖏᓪᓗᑎᑦ.  
ᐊᒻᒪ ᐱᐅᒋᕗᖅ ᐊᑯᓚᐃᑦᑐᒃᑯᑦ ᑐᓴᐅᒪᑎᖃᑦᑕᕐᓗᒍ ᑮᓇᐅᔭᒃᑯᕕᓕᕆᔨ ᐸᕐᓇᐅᑎᑎᑦ 
ᖃᓄᐃᓕᕐᒪᖔᑕ, ᐊᒻᒪ ᑐᓴᐅᒪᑎᑦᑎᐊᕐᓗᒍ ᐊᒃᓱᕈᕐᓇᖅᑐᓂᒃ ᐅᕝᕙᓘᓐᓃᑦ ᐱᕕᒃᓴᐅᔪᓂᒃ ᓵᙵᔭᕐᓂᒃ.

ᐃᖅᑲᐅᒪᓂᐊᖅᐳᑎᑦ, ᑮᓇᐅᔭᒃᑯᕕᓕᕆᔨ ᐊᔭᐅᖅᑐᐃᔨᐅᖕᒪᑦ ᐊᑐᖅᑕᐅᖁᓪᓗᒍ ᐃᕝᕕᑦ 
ᐱᔅᓇᓯᒋᔭᖓᓄᑦ ᐱᓕᕆᖃᑎᒋᔭᒥᓄᑦ ᐊᒻᒪ ᐊᖓᔪᖅᑳᕆᔭᒥᓄᑦ, ᑕᐃᒃᑯᐊ ᑭᖑᓪᓕᖅᐹᒥ 
ᐊᖏᖅᓯᓂᕐᒧᑦ ᓴᙱᓂᖃᕐᒪᑕ ᑮᓇᐅᔭᒃᑯᕕᒋᔭᐃᑦ ᐱᓪᓗᒍ.  ᐱᓕᕆᖃᑎᖃᕐᓗᑎᒃ 
ᑕᑎᒌᖃᑦᑕᐅᑎᑦᑎᐊᕆᐊᖃᖅᐳᓯᒃ ᐃᕝᕕᑦ ᐊᒻᒪ ᑮᓇᐅᔭᒃᑯᕕᓕᕆᔨᒋᔭᐃᑦ ᐃᓕᖕᓂᒃ 
ᐊᒃᓱᕈᕈᑎᖃᕐᓂᐊᕐᒪᑦ.

ᐃᓄᐃᓴᖕᓂᖅᐹᒃᑯᑦ ᐊᕐᕌᒍ ᐊᑕᐅᓯᐊᕐᓗᒍ, ᖃᐃᖅᑯᖃᑦᑕᕐᓗᒍ ᑮᓇᐅᔭᒃᑯᕕᓕᕆᔨᖁᑎᒋᔭᐃᑦ 
ᐃᕝᕕᑦ ᐱᔅᓇᓯᖃᕐᕕᐊᓄᑦ ᑕᑯᔭᖅᑐᕐᓂᐊᕐᒪᑦ ᐊᐅᓚᑕᕐᓂᒃ, ᑲᑎᓪᓗᓂᒋᓪᓗ ᐃᖅᑲᓇᐃᔭᖅᑎᒋᔭᑎᑦ 
ᑐᑭᓯᒪᑦᑎᐊᕐᓂᖅᓴᐅᖁᓪᓗᒍ ᖃᓄᐃᓕᐅᕐᒪᖔᑦ ᖃᓄᐃᓕᖓᖕᒪᖔᓪᓗ ᐱᔅᓇᓯᒋᔭᐃᑦ.

ᐱᓕᕆᖃᑎᒋᓂᕐᓂ, ᑐᑭᒧᐊᒍᑎᖃᕐᓗᑎᑦ ᐊᑐᕐᓗᑎᓪᓗ ᐆᒥᖓ "ᑎᓪᓕᓐᖏᓈᖅᓯᖃᑦᑕᖏᓐᓂᕐᒥᒃ!”

ᐊᑲᐅᓐᖏᓕᐅᕈᒻᒥᒃ ᓴᖅᑭᑦᑐᖃᖅᐸᑦ
ᐊᒃᓱᕈᕐᓇᖅᑐᑦ ᑮᓇᐅᔭᑭᒃᓴᕐᓂᕐᒧᑦ ᑎᑭᐅᑎᔪᓐᓇᕐᒪᑕ ᓇᑭᑐᐃᓐᓇᖅ - ᐊᓯᔨᐅᓂᒃᑯᑦ 
ᓂᐅᕕᓪᓗᐊᑕᖅᐸᒃᑐᒥᒃ, ᐊᓯᔾᔨᕐᓂᖓᓄᑦ ᓂᐅᕕᐊᒃᓴᕆᕙᒃᑕᑎᑦ ᓂᐅᕕᖅᑕᐅᓂᖏᑦ, ᐱᕋᔭᖕᓂᒃᑯᑦ, 
ᐃᑯᐊᓪᓚᖕᓂᒃᑯᑦ ᐅᕝᕙᓘᓐᓃᑦ ᐊᐅᓚᑦᑐᓐᓇᙱᑕᑦᑎᒍᑦ ᖃᓄᐃᓕᓂᒃᑯᑦ.  ᐃᒻᒪᖄ ᑲᒻᐸᓂᒋᔭᐃᑦ 
ᓱᒃᑲᐃᑦᑐᒥᒃ ᑲᑕᒃᐸᓪᓕᐊᓐᓂᕐᓗᓂ ᐊᕐᕌᒍᓄᑦ ᐅᓄᖅᑐᓄᑦ ᑕᒪᒃᑯᐊ ᐱᔾᔪᑕᐅᔪᓐᓇᕐᒪᑕ.

ᑕᑯᓐᓇᕐᓗᒋᑦ ᐊᑲᐅᙱᓕᐅᕈᑎᑎᑦ ᐊᑐᕐᓗᒋᑦ ᑕᑯᓐᓇᕈᓯᒋᕙᒃᑕᖏᑦ ᐊᑐᖅᑐᐊᖅᑎᑦᑎᔨᐅᔪᑦ.  
ᓂᐅᕕᐊᒃᓴᖃᖅᐸᒃᑐᑦ ᐃᓚᐅᕙᖕᒪᑕ ᖃᐅᑕᒫᖅᓯᐅᑎᓄᑦ ᐊᐅᓚᓂᐅᔪᓄᑦ ᐱᓕᕆᕕᖓᑕ 
ᐃᓗᐊᓂ ᐃᓕᓴᖅᓯᖃᑦᑕᖏᔾᔪᑎᒋᔭᖓᑦ ᐱᒋᐊᕐᓂᖓᓂ ᐊᑲᐅᙱᓕᐅᕈᑎᙳᖅᐸᓪᓕᐊᔪᓄᑦ 
ᑕᑯᔭᐅᔪᓐᓇᖅᑎᓪᓗᒋᑦ ᑮᓇᐅᔭᒃᑯᕕᓕᕆᔨᓄᑦ. ᑖᒃᑯᐊ ᑮᓇᐅᔭᒃᑯᕕᓕᕆᔨᑦ ᐊᒃᓱᕈᕐᒪᑕ ᐊᑭᓕᒃᓴᑎᑦ 
ᐊᑭᓕᖅᑕᐅᖁᓪᓗᒋᑦ, ᓯᕗᓪᓕᐅᒐᔪᒃᐳᑦ ᐊᑲᐅᙱᓕᐅᕈᑎᒥᒃ ᐊᒡᒋᖅᑐᖃᓕᖅᑎᓪᓗᒍ ᑕᑯᒋᐊᒥᒃ 
ᓯᕗᓂᒃᓴᒧᑦ.  

ᑮᓇᐅᔭᒃᑯᕕᓕᕆᔨᑦ ᖃᐅᔨᒪᔪᑦ ᐱᔅᓇᓯᐅᔪᖅ ᐊᑲᐅᙱᓕᐅᕈᑎᖃᓕᕐᓂᕌᖓᑦ ᑕᑯᔭᕌᖓᒥᒃ ᐊᑕᐅᓯᕐᒥᒃ 
ᐅᓄᕐᓂᕐᓴᓂᒡᓘᓐᓃᑦ ᐅᑯᓇᓐᖔᖅᑐᓂᒃ:

 > ᐊᑭᓕᓴᖃᓕᖅᑎᓪᓗᒋᑦ ᐃᓚᓐᖓᖅᑎᕈᑎᐅᕙᒃᑐᓄᑦ ᑖᒃᓯᔭᕈᑎᓄᑦ — ᑮᓇᐅᔾᔭᒃᓵᓄᑦ 
ᐃᓚᓐᖓᖅᑎᕈᑎᑦ ᑖᒃᓯᔭᕈᑎᑦ ᑐᓂᔭᐅᖃᑦᑕᕆᐊᖃᖅᑐᑦ ᒐᕙᒪᒃᑯᑦ ᐱᓕᕆᕕᖓᓐᓄᑦ 
ᐊᑐᖅᑕᐅᖔᓕᖅᑎᓪᓗᒋᑦ ᐊᐅᓚᑦᑎᔾᔪᑕᐅᓪᓗᑎᒃ ᐱᔅᓇᓯᒋᔭᐅᔪᒧᑦ ᐊᑭᓕᐅᑕᐅᖔᓕᖅᑎᓪᓗᒋᑦ.

 > ᐊᑭᓕᒃᓴᖃᓕᖅᑎᓪᓗᒋᑦ ᓇᖕᒥᓂᕆᔭᖓᑕ ᑖᒃᓯᔭᕈᑎᖏᓐᓄᑦ

 > ᐊᑭᑐᔪᖅᑐᕈᑎᒃᓴᓂᒃ ᑮᓇᐅᔭᒡᓴᕐᓗᓂ — ᐱᔅᓇᓯᒋᔭᐃᑦ ᐊᑭᑐᔪᓄᑦ ᐊᑭᓕᐅᑎᒃᓴᑭᓕᕐᓗᓂ 
ᐊᐅᓚᑦᑎᔾᔪᑎᒃᓴᖏᓐᓂᒃ ᖃᐅᑕᒫᖅᓯᐅᑎᓄᑦ ᐅᕝᕙᓘᓐᓃᑦ ᐊᑭᓕᒃᓴᖃᕐᕕᒋᔭᐅᔪᓄᑦ 
ᐊᑭᓕᖅᓯᔪᓐᓇᐃᓪᓕᑎᓪᓗᒋᑦ

 > ᐊᑭᓕᒃᓴᓂᒍᓐᓇᐅᑎᑦ ᐊᐅᒃᑕᔫᑦ ᐊᑭᓕᒃᓴᓄᑦ ᑕᑕᑎᓪᓗᒋᑦ ᐃᓱᓕᓯᒪᓕᕐᓗᑎᒃ ᐊᓯᖏᓐᓂᑦ 
ᐊᑐᖅᑐᐊᕈᓐᓇᐃᓪᓕᐅᖅᑲᓕᕐᓗᑎᒃ

 > ᑮᓇᐅᔭᒃᑯᕕᖕᒥ ᑮᓇᐅᔭᖁᑎᒋᔭᖏᑦ ᓄᖑᖃᑦᑕᓕᕐᓗᑎᒃ ᐊᑐᖅᑐᐊᖃᑲᐃᓐᓇᖃᑦᑕᓕᕐᓗᓂ 
ᑮᓇᐅᔭᒃᑯᕕᖃᕐᕕᖓᒍᑦ

 > ᑕᖅᑭᑕᒫᓐ ᐊᑭᓕᕆᐊᖃᖅᑕᖏᓐᓂᒃ ᐊᑭᓕᖅᓯᖃᑦᑕᕈᓐᓃᖅᑎᓪᓗᒋᑦ ᐊᑭᓕᒃᓴᒥᖕᓂᒃ

 > ᐅᓪᓗᒥᒧᑦ ᐊᖑᒻᒪᑎᔪᓂᒃ ᑮᓇᐅᔭᓕᕆᔾᔪᑎᓂᒃ ᑐᓴᒐᒃᓴᖃᖏᓕᖅᑎᓪᓗᒋᑦ

 > ᑲᑕᒃᐸᓪᓕᐊᓕᖅᑎᓪᓗᒋᑦ ᑮᓇᐅᔭᓕᐊᕆᔭᐅᕙᒃᑐᑦ ᐊᓯᔾᔨᖃᑦᑕᓕᖅᑎᓪᓗᒋᑦ

 > ᐊᑭᑐᔪᓄᑦ ᐊᑭᓕᐅᑎᒃᓴᓂᒃ ᐱᕈᖅᓴᐃᔪᓐᓇᐃᓪᓕᑎᓪᓗᒍ

 > ᐊᐃᕙᖃᑎᖃᓕᖅᑎᓪᓗᒋᑦ ᐊᖓᔪᖅᑳᖑᔪᒥᒃ

 > ᑲᔪᓯᔪᒃᑯᑦ ᐊᐅᓚᑦᑎᔾᔪᑎᖏᓐᓄᑦ ᐃᓱᒫᓗᖕᓇᖅᑐᖃᖃᑦᑕᓕᖅᑎᓪᓗᒍ

 > ᓄᑖᒥᒃ ᓴᖅᑭᑦᑐᖃᖅᑎᓪᓗᒍ ᐱᔅᓇᓯᐅᔪᒥᒃ ᐊᑭᓴᖅᑐᐃᔪᒥᒃ

 > ᓂᐅᕕᓪᓗᐊᑕᖅᐸᒃᑐᑦ ᓂᐅᕕᖃᑦᑕᕈᓐᓃᖅᑎᓪᓗᒋᑦ ᐅᕝᕙᓘᓐᓃᑦ ᐊᑭᑭᒡᓕᒋᐊᖅᓯᒪᔪᑦ 
ᓂᐅᕕᖅᑕᐅᖃᑦᑕᓕᖅᑎᓪᓗᒋᑦ ᐃᓄᐃᓴᒃᑐᑦ ᓂᐅᕕᖃᑦᑕᓕᖅᑎᓪᓗᒋᑦ

 > ᑐᕌᒐᓴᖏᓐᓄᑦ ᑮᓇᐅᔭᓕᐅᕐᓂᕆᓂᐊᖅᑕᖏᓐᓄᑦ ᓂᐅᕐᕈᑎᖃᕐᓂᒃᑯᑦ ᑎᑭᐅᑎᔪᓐᓇᐃᓪᓕᑎᓪᓗᒍ 
ᐊᒻᒪ ᑮᓇᐅᔭᑎᒍᑦ ᖃᑭᓂᑯᓕᐅᕈᓐᓇᐃᓪᓕᑎᓪᓗᒍ

 > ᓱᒃᑲᔪᒥᒃ ᐊᖏᓕᒋᐊᖅᓯᒪᑎᓪᓗᒍ ᑭᓯᐊᓂ ᓱᒃᑲᐃᑦᑐᒃᑯᑦ ᑭᐅᔭᐅᖃᑦᑕᖅᑎᓪᓗᒍ 
ᐃᖅᑲᓇᐃᔭᖅᑎᖏᓐᓄᑦ, ᐊᐅᓚᑎᔾᔪᑎᖏᓐᓄᑦ ᐊᒻᒪ ᐊᐅᓚᑕᖏᓐᓄᑦ

ᑮᓇᐅᔭᓕᐅᕈᓐᓇᐃᓪᓕᐅᖃᓂᖓᓄᑦ ᓂᙵᒍᑎᖃᖃᑦᑕᓕᖅᑎᓪᓗᒍ ᐊᒻᒪ ᐊᒃᓱᕈᕐᓇᖅᓯᑎᓪᓗᒍ 
ᐃᓕᖕᓄᑦ, ᐊᖓᔪᖅᑳᖏᑦ ᐊᒻᒪ ᐃᖅᑲᓇᐃᔭᖅᑎᖏᓐᓄᑦ. ᑭᓯᐊᓂᓕ ᑕᐃᒪᐃᓕᑎᓪᓗᒍ 
ᐱᓕᕆᐊᕆᔭᐅᔭᕆᐊᖃᓕᖅᐸᒃᐳᑦ ᐊᑲᐅᙱᓕᐅᕈᑎᐅᔪᑦ ᓴᖅᑭᔮᑦᑎᐊᕐᓗᓂ ᐊᒻᒪ ᓱᓕᑦᑎᐊᕐᓗᓂ 
ᒥᓴᐅᓴᖕᓂᖃᖏᓪᓗᓂ.

ᐱᒻᒪᕆᐅᕗᖅ ᐅᖃᖃᑎᖃᑦᑎᐊᖃᑦᑕᕐᓂᖅ ᑮᓇᐅᔭᒃᑯᕕᓕᕆᔨᐅᓂᒃ, ᑮᓇᐅᔭᖃᖅᑎᑦᓯᔨᐅᔪᓂᒃ 
ᐊᒻᒪ ᐊᓯᖏᓐᓂᒃ ᐊᑐᖅᑐᐊᕐᕕᐅᔪᓂᒃ, ᓴᓇᓗᑎᒃ ᐸᕐᓇᐅᑎᓂᒃ ᐊᑭᓕᖅᓱᐃᔾᔪᑎᒃᓴᐅᓂᐊᖅᑐᓄᑦ. 
ᖃᓄᐃᓐᓂᕆᔭᐃᑦ ᐅᖃᐅᓯᕆᑦᑎᐊᕐᓗᒍ ᐃᒻᒥᓂᒃ ᒥᓴᐅᓴᖏᓪᓗᑎᒃ ᖃᓄᐃᓐᓂᐅᔪᖅ ᐊᑐᕐᓗᒍ 
ᐅᖃᐅᓯᕆᑦᑎᐊᕐᓗᒍ.

ᑭᓐᖒᒪᔭᖅ 
ᐱᕈᖅᐸᓪᓕᐊᔾᔪᑎᒃᓴᖓ 
ᑲᒻᐸᓂᕕᑦ 

ᐊᑐᖅᑐᐊᕋᓱᒡᓗᓂ ᑮᓇᐅᔭᓂᒃ ᐱᔅᓇᓯᒧᑦ ᐊᒃᓱᕈᕐᓇᕐᒪᑦ. ᑭᓯᐊᓂᓕ 
ᑐᑭᓯᒪᑦᑎᐊᕆᐊᖃᖅᑐᑎᑦ ᐱᔅᓇᓯᒋᔭᐃᑦ, ᑭᓱᓂᒃ ᐱᔭᕆᐊᖃᕐᒪᖔᑦ ᐊᒻᒪ ᑭᓱᓂᒃ  
ᑮᓇᐅᔭᒃᑯᕕᓕᕆᔨ ᑕᑯᔪᒪᒐᔭᕐᒪᖔᑦ ᐃᓗᓕᕆᔭᖏᓐᓂᒃ ᐊᑐᖅᑐᐊᕈᒪᔾᔪᑎᕕᑦ, 
ᑐᓐᖓᕕᖃᑦᑎᐊᕆᐊᖃᕐᓂᐊᖅᑐᑎᑦ ᐋᔨᖃᑎᖃᕈᓐᓇᕐᓂᐊᕋᕕᑦ 
ᑯᒡᓴᓱᖏᑦᑎᐊᕐᓗᑎᑦ.

ᐊᖏᖅᑕᐅᓂᐊᕐᓂᕋᓗᑎᒃ ᐅᖃᕈᓐᓇᖏᑦᑐᑦ, ᑭᒃᓯᐊᓂᓕ ᑕᒻᒪᖅᓯᒪᖏᑉᐸᑕ 
ᑐᒃᓯᕋᐅᑎᑎᑦ ᐃᑲᔪᕈᓐᓇᕐᓂᐊᖅᑐᑦ ᐃᓕᖕᓂᒃ ᐅᒃᐱᕆᔭᐅᓂᖅᓴᐅᓗᑎᒡᓗ 
ᐊᑐᖅᑐᐊᕈᒪᔾᔪᑎᑎᑦ ᑮᓇᐅᔭᒃᑯᕕᓕᕆᔨᒃᑯᓐᓂᑦ ᑕᐃᒪᓐᓇ 
ᐊᖏᖅᑕᐅᓴᕋᐃᓐᓂᖅᓴᐅᒐᔭᖅᑐᑦ. ᐋᒃᑳᖅᑕᐅᒐᓗᐊᕈᕕᑦ ᐊᑐᖅᑐᐊᕈᒪᑎᓪᓗᑎᑦ, 
ᐊᑐᓕᒪᓂᖅᓴᕆᓕᕋᔭᖅᑕᑦ ᑮᓇᐅᔭᓂᒃ ᐊᑐᖅᑐᐊᕋᓱᒡᑎᓪᓗᑎᑦ ᐊᒻᒪᓗ 
ᑮᓇᐅᔭᒃᑯᕕᓕᕆᔨᓂᑦ ᑭᐅᔭᐅᖃᑦᑕᕐᓂᕆᔭᑎᑦ ᐃᓕᕝᕕᒋᓗᒋᑦ.  ᑕᐃᒪᓐᓇ 
ᐃᑲᔪᖅᓯᓂᖃᕈᓐᓇᖅᑐᖅ ᑭᖑᓪᓕᕐᒥ ᐊᑐᖅᑐᐊᕈᑎᓕᐅᕋᓱᓕᕐᓂᕈᕕᑦ.  
ᐃᖅᑲᐅᒪᓂᐊᖅᐳᑎᑦ, ᑮᓇᐅᔭᒃᑯᕕᓕᕆᔨᑦ ᐃᓕᖕᓂᒃ ᑕᑯᔪᒪᓂᐊᕐᒪᑕ, 
ᑐᑭᓯᔪᒪᓪᓗᑎᒡᓗ ᐃᕝᕕᑦ ᐱᔅᓇᓯᒋᔭᖓᓂᒃ ᐊᒻᒪ ᑕᑯᔪᒪᕗᑦ ᐱᔅᓇᓯᒋᔭᐃᑦ 
ᓯᕗᒧᐊᑦᑎᐊᖅᑎᓪᓗᒍ.  ᐃᖅᑲᓇᐃᔮᕆᔭᐃᓪᓕ ᐱᔭᕐᓂᖅᓯᑎᓪᓗᒍ 
ᑮᓇᐅᔭᒃᑯᕕᓕᕆᔨᓄᑦ ᐊᑐᖅᑐᐊᖅᑎᑕᐅᔪᓐᓇᕐᓂᐊᕋᕕᑦ.



Share this ebook

ᖃᓄᖅ ᐱᔅᓇᓯᖕᓄᑦ 
ᐊᑐᖅᑐᐊᕈᓐᓇᕐᒪᖔᖅᐱᑦ 
ᑎᑎᕋᖅᑕᐅᓯᒪᕗᑦ ᐱᔅᓇᓯᓄᑦ ᐱᕙᓪᓕᐊᑎᑦᓯᕐᓂᒧᑦ 
ᑮᓇᐅᔭᒃᑯᕕᖁᑎᖓᓐᓂᑦ ᑲᓇᑕᒥ (BDC- 
ᑯᓐᓂᑦ). ᐃᓗᓕᖏᑦ ᑎᑎᕋᖅᓯᒪᔪᑦ ᐅᑯᐊ 
ᑎᑎᕋᖅᑕᐅᒃᑲᓐᓂᖅᓯᒪᓂᐊᖅᑐᑦ ᐊᖏᖅᑕᐅᓚᐅᖅᑎᓪᓗᒋᑦ 
ᐊᒻᒪ ᐃᓕᓴᕆᔭᐅᔾᔪᑎᑖᓚᐅᖅᑎᓪᓗᒋᑦ ᑎᑎᕋᕐᓂᖏᓐᓄᑦ
BDC-ᑯᑦ.
ᑎᑎᕋᖅᓯᒪᓂᖏᓐᓄᑦ ᑐᓴᒐᒃᓴᓂᒃ ᐱᔪᒪᒍᕕᑦ ᐅᑯᓂᖓ
ᑐᓴᖅᑎᑦᑎᓗᑎᑦ BDC-ᑯᑦ ᑐᓴᕆᐊᕐᕕᖁᑎᖏᖓᓐᓂᑦ
communications-bdc@bdc.ca.

bdc.ca

https://www.linkedin.com/shareArticle?mini=true&url=bdc.ca/businesstransitionguide&title=Free%20eBook%3A%20Business%20transition%20planning&summary=Download%20your%20entrepreneur's%20guide%20to%20learn%20how%20to%20exit%20your%20business%20with%20confidence.&source=
https://twitter.com/home?status=Free%20entrepreneur's%20guide%20to%20business%20transition%20planning%20bdc.ca/businesstransitionguide%20via%20%40BDC_News
https://www.facebook.com/sharer/sharer.php?u=bdc.ca/businesstransitionguide
https://plus.google.com/share?url=bdc.ca/businesstransitionguide
mailto:communications-bdc%40bdc.ca?subject=
http://www.bdc.ca

	Step-by-Step Guide
	1.
	Types of Loans
	2.
	3.
	Collateral

	4.
	5.
	The fuel your company needs to grow

	Button 1: 
	Button 2: 
	Button 5: 
	Button 9: 
	Button 10: 
	Button 11: 
	Button 15: 
	Button 16: 
	Button 18: 


